
ᐁᐃᔑ ᐧᐄᑖᑯᐦᒡ ᐁᐃᔑ ᓂᑐ ᒋᔅᒉᔨᑖᑲᓅᒡ 

ᒉᐃᔑ ᑖᐦᑲᐦᐄᒉᐸᔨᒡ 

ᐆ ᒪᓯᓇᐦᐄᑲᓐ ᒪᓯᓈᑌᐤ ᑖᓐ ᑳᐃᔥ ᒥᔅᐧᑳᑖᑲᓅᒡ ᐊᓐ ᑳ ᓂᑑᒋᔅᒉᔨᑖᑲᓅᐦᒡ ᒉᐃᔑ ᑖᐦᑲᐦᐄᒉᐸᔨᒡ ᐊᔅᒌᐦᒡ 

ᓀᔥᑕ ᐅ ᐱᒫᑎᓰᐧᐃᓂᐧᐋᐦᒡ ᐊᐧᐁᓂᒌ  ᐆ ᒉᐃᔥ ᐋᐱᑎᓯᓈᓅᐦᒡ ᐊᓐᑌ ᒋᐧᕌᓕᔅ᙮ 

ᐧᐃᔦᔅ 170 ᐊᔅᒌᔫ ᑎᐸᐦᐄᑲᓐ ᒌᐧᐁᑎᓂᒡ ᐊᓐ ᔑᐳᑲᒨ, ᐁᑯᑌ ᐁᑕᑯᐦᒡ ᐊᓐ ᒋᐧᕌᓕᔅ, ᐊᓐᑕ ᐊᓐ ᐁ 

ᑯᓇᐦᐄᒉᐸᔨᒡ ᓂᔅᑯᒨᓐ᙮ 

ᓂᔮᓐ ᓅᑎᓯᓀᐤ ᑲᒻᐸᓃᒥᓈᓐ, ᒋᐧᕌᓕᔅ, ᓂᔮᓐ ᓂᑳᓂᔅᑫᓈᓐ ᐆ ᐁᐃᔑ  ᐋᐸᑎᓰᑲᑖᑲᓅᐦᒡ,  

ᐁᐅᒃ ᐊᓐ ᐧᐋᐃᔑ ᑲᓇᐧᐋᐦᑎᒫᐦᒡ ᒦᓐ ᒉᒌ ᒋᒋᐸᔨᒡ ᐊᓐ ᐁ ᓅᑎᓯᓈᓅᒡ ᐊᓐ ᑳ ᐯᒋ ᐱᒥᐸᔨᒡ 1996  

ᐊᓐᑌ ᐄᔥ 2010᙮ 

ᑖᓐᑌ ᓀᔥᑕ ᑖᐃᐱᔥ ᑳ ᐃᐦᑑᑖᑲᓅᐦᒡ ᐆ ᐁ ᓂᑑ ᒋᔅᒉᔨᑖᑲᓅᒡ 

ᐁᐃᔑ ᑖᑲᐦᐄᒉᐸᔨᒡ 

ᐊᓐᑌ ᒋᐧᕌᓕᔅ ᑳᒌ ᓅᑎᓯᓈᓅᒡ ᓀᔅᑕ ᐊᓐᑕ ᐧᐋᔅᑳ ᐁᑯᑌ ᑳ ᐃᐦᑑᑖᑲᓅᒡ ᐆ ᐁ ᓂᑑ ᒋᔅᒉᔨᑖᑲᓅᒡ 

ᐁᐃᔑ ᑖᑲᐦᐄᒉᐸᔨᒡ᙮ 

ᐆ ᒫᒃ ᒉᒌᔅ ᓈᓂᑑ ᒋᔅᒉᔨᑖᑲᓅᒡ, ᐊᓐᑌ 2019 ᐊᓐᑌ ᒫᒃ 2024 ᐄᔥ ᓂᒌᔥ ᑲᓇᐧᐋᑌᓈᓐ ᑖᓐ ᑳ  

ᐃᔑᓈᑯᐦᒡ ᐊᔅᒌ᙮ ᐁᑯᑦ ᑳᐅᒡ ᓇᓈᑲᒋᑖᔮᐦᒡ ᒉᒌ ᒋᔅᒉᔨᑎᒫᐦᒡ ᑖᓐ ᑳ ᐃᑌᔨᑖᑯᓂᑯᐸᓀ ᐊᓐ ᐊᔅᒌ ᐹᑎᒫ  

ᐊᓐᑌ ᑳ ᐃᔅᐱᔅᒡ  ᒋᐸᐦᐄᑲᓅᐦᒡ ᐊᓐ ᐧᐁᔅᑲᒡ ᒫᔨᓐ᙮ 

 

ᐊᓐᑌ ᑳ ᐅᐦᒋᐸᔨᒡ ᐊᓐ ᑳᐃᔑ ᒥᔅᐧᑳᑖᔮᐦᒡ ᐊᓐ ᑳᐃᔑ ᓂᑐ ᒋᔅᒉᔨᑖᑲᓅᒡ 

 ᒉᐃᔑ ᑖᐦᑲᐦᐄᒉᐸᔨᒡ 

ᐆ ᒫᒃ ᑳᐃᔑ ᓂᑐᒋᔅᒉᔨᑖᑲᓅᒡ, ᐅᔅᑌ ᓂᔮᔨᓐ ᐱᐳᓐ ᒌᔥ ᐋᐸᑕᓰᑲᑖᑲᓅ, ᐁᐅᒃ  ᐅᔫ ᐋᐱᑎᓰᑲᑖᑲᓅᐧᑳᐤ: 

 

▪ ᐁᓂᑐ ᒋᔅᒉᔨᑖᑲᓅᐦᒡ ᐊᔅᒌ 

▪ ᒌ ᐊᔨᒥᐦᐋᒃᓇᐆᒡ ᐊᐧᐁᓂᒡ  
▪ ᐁ ᓈᓂᑑ ᒋᔅᒉᔨᑖᑲᓅᐧᑳᐤ ᑳᐃᔑ ᐋᐱᑎᓯᓈᓅᐦᒡ 

ᒉᐧᑳᓐ ᐊᓐ ᐁ ᓂᑑ ᒋᔅᒉᔨᑖᑲᓅᒡ ᑖᓐ ᐁᐃᔑ 

ᑖᑲᐦᐄᒉᐸᔨᒡ ᒉᐧᑳᓐ? 

ᐆ ᐁᐃᔑ ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ ᐊᓐᑌ ᐊᔅᒌᒡ ᓀᔥᑦ ᒉᐃᔥ ᑕᑯᐦᐆᑯᐧᑖᐤ ᐊᐧᐁᓂᒌ ᒋᑲ 

ᐃᔑᓈᑯᐦᑖᑲᓅ ᒉᒌ ᒋᔅᒉᔨᑖᑯᐦᒡ ᐆ ᒉᐃᔥ ᐋᐱᑎᓯᓈᓄᐦᒡ ᑖᓐ ᒉᐃᔥ ᑖᑲᐦᐄᒉᐸᔨᒡ ᐧᐋᔅᑳ ᐊᔅᒌᐦᒡ ᓀᔥᑦ 

ᐊᓐᑌ ᐊᐦᑖᐧᐃᓐ ᐁᑎ ᐃᐦᑕᑯᐦᐧᑳᐤ᙮ 

ᐆ ᒫᒃ ᐧᐄ ᐃᐦᑑᑖᑲᓅᒉ, ᑰᐯᒃ ᒋᔐᐅᒋᒫᐤ ᓀᔥᑦ ᐋᑖᐧᐊ ᒋᔐᐅᒋᒫᐤ ᓂᑲᐧᐄ ᒦᑯᓈᓂᒡ ᐊᓂᔫ ᔮᐧᑳᐤ ᒉᐃᔑ 

ᓇᓈᑲᒋᑖᔮᐦᒡ ᒉᑎ ᐃᐦᑏᔮᐦᒡ ᐆ ᐁᐧᐄᔥ ᓂᑐ ᒋᔅᒉᔨᑎᒫᐦᒡ᙮ 

 

ᒫᐅᑦ ᒉᒌ ᒥᔅᑳᑲᓅᐧᑳᐤ ᐊᓂᔫ ᑯᐯᒡ ᐄᑐᓱᐧᐁᐧᐃᓐ ᒉᐃᔥ ᓇᓈᑲᒋᑖᑲᓅᐧᑳᐤ: 

www.environnement.gouv.qc.ca/evaluations/directive-etude- 

impact /directive-realisation-etude-impact.pdf 

 

ᒫᐅᑦ ᒉᒌ ᒥᔅᑳᑲᓅᐧᑳᐤ ᐊᓂᔫ ᐋᑕᐧᐋ ᐄᑐᓱᐧᐁᐧᐃᓐ ᒉᐃᔥ ᓇᓈᑲᒋᑖᑲᓅᐧᑳᐤ: 

https://aeic-iaac.gc.ca/050/evaluations/document/147466 

 

ᑖᓐ ᐁᐃᔑ ᐊᔦᔅᑯᐧᐄᔅᑕᔮᐦᒡ ᐊᓐ ᐁᒉᐃᔑ 

ᑖᐦᑲᐦᐄᒉᐸᔨᒡ ᐁ ᓂᑑ ᒋᔅᒉᔨᑖᑲᓅᒡ 

ᒉᒌ ᑲᓇᐧᐋᐦᑖᑲᓅᐦᒄ ᐆ ᐁᐃᔑ ᐋᐸᑕᓰᑲᑖᑲᓅᒡ ᑖᓐ ᐁᐃᔑ ᑖᑲᐦᐄᒉᐸᔨᐧᑫ, ᑖᐱᔅᑯᓐ ᑮᐹ ᐁ ᒥᔫᐸᔨᒡ ᓀᔥᑦ 

ᐁᑳ ᒥᔫᐸᔨᒡ, ᐊᓐ ᓂᑖᐸᒋᑖᓈᓐ ᑖᓐ ᓂᐋᐤ ᐁᐃᔑᓈᑯᐦᒡ ᐊᓐ ᐁᐃᔅ ᐋᐱᒋᓰᑲᑖᑲᓅᒡ ᓀᔥᑕ ᒉᒌ ᐊᓯᑎᓂᒪᐦᒡ 

ᐊᓐ ᐁᐃᔥ ᒥᔅᑲᒪᐦᒡ ᐊᓐᑌ ᐊᔅᒌᒡ᙮ 

ᐁᐅᒃ ᐧᐁᔥ ᐊᓐ ᓃᔥᑕᒻ ᐧᐋᐃᔅ ᓇᓈᑲᒋᑖᑲᓅᒡ ᒉᒌ ᒋᔅᒉᔨᑖᑲᓅᐦᒡ ᓂᐦᐋᐤ ᑖᓐ ᐁᐃᔑᓈᑯᐦᒡ  ᐊᓐ ᑳ ᓇᑐ 

ᒋᔅᒉᔨᑖᑲᓅᐦᒡ ᐊᔅᒌ, ᐁᔅᒄ ᐁᑳ ᒋᒋᐸᔨᐦᑖᑲᓅᒡ ᐊᓐ ᐧᐋᐃᔑ ᐋᐸᑕᓯᓈᓅᒡ ᐊᓐᑌ᙮  

ᐊᓐ ᐊᔅᒌ  ᑫᓇᐧᐋᑖᑲᓅᐦᒡ, ᐁᐅᒃ ᐆ ᐧᐄᑖᒫᒉᒪᑲᐦᒡ ᑖᓐ ᓂᐦᐋᐤ ᒉᐃᔥ ᑖᑲᐦᐄᒉᐸᔨᒡ ᐆ ᐁᐃᔑ 

ᐋᐹᑕᓯᓈᓅᒡ: ᒧᔮᒻ 

▪ ᒥᓯᐌ ᑖᓐ ᐁ ᐃᔑ ᐃᐦᑕᑯᐦᒡ ᒉᒀᓐ ᐙᔥᑳ ᐁ ᐃᐦᑖᔨᐦᒃ ᒧᔮᒻ,  

ᐁ ᔦᐦᔦᐧᐋᑐᑖᑲᓅᐦᒡ ᐧᐄᐧᐄᑎᒥᐦᒡ, ᓂᐲ ᓀᔥᑕ ᐊᔅᒌ 

▪ ᐧᐋᔅᑳ ᐧᐄᐧᐄᑎᒥᐦᒡ ᐁ ᐃᔥ ᐃᐦᑕᑯᐦᒡ ᒉᐧᑳᓐ, ᐊᐧᐁᔒᒡ ᓀᔥᑕ ᐊᓂᔫ ᐁ ᓂᑕᐅᒋᐦᐧᑳᐤ ᒉᐧᑳᔫᐦ 

▪ ᒥᓯᐧᐁ ᐊᐧᐁᓐ ᒉᐧᑳᔫ ᑎᔮᑯᐦᐆᑯᑦ, ᒧᔮᒻ ᐅ ᐱᒫᑎᓰᐧᐊᓂᒡ, ᐋᐱᑎᓱᐧᐃᓐ,  

ᐁ ᐧᐄᑳᐳᐦᑖᑲᓅᐦᒡᐧᑳᐤ ᒉᐧᑳᔫᐦ  

 

ᐁᒄ ᔮᐧᑳᐤ ᐁ ᑲᓇᐧᐋᑎᒫᐦᒡ ᐆ ᒉᐃᔑ ᐋᐱᑎᓯᓈᓅᐦᒡ ᐊᓐᑌ ᓀᔥᑦ ᑲᔦ ᐊᓐ ᐊᔅᒌ, ᐊᓂᔫ ᒫᒃ ᐁᐃᔑ ᐃᐦᑕᑯᐦᐧᑳᐤ ᐊᓐᑌ ᐊᓐ ᐊᔅᒌ᙮

http://www.environnement.gouv.qc.ca/evaluations/directive-etude-impact/directive-realisation-etude-impact.pdf
http://www.environnement.gouv.qc.ca/evaluations/directive-etude-impact/directive-realisation-etude-impact.pdf
https://aeic-iaac.gc.ca/050/evaluations/document/147466

ᐁᐃᔑ ᐧᐄᔅᑌᒡ ᐁᐃᔑᓈᑯᐦᒡ ᐊᓐ ᐁᐃᔑ ᓂᑐ 

ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ ᐊᓐ ᒉᐃᔥ 

ᐋᐸᑕᓯᓈᓅᐦᒡ ᐊᓐᑌ ᒋᐧᐋᕐᑭᔅ ᐁ ᓅᑎᓯᓈᓅᐦᒡ 

ᐁᐃᔑ ᐃᐦᑕᑯᐦᒡ ᒉᐃᔥ ᐃᑖᐱᑎᓯᓈᓅᐦᒡ ᓀᔥᑕ ᐁᐃᔑ ᒋᔅᑌᔨᑖᑯᐦᒡ ᐆ ᐁᐃᔑ 

ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ 

ᓈᔅᒡ ᑖᐧᐯ ᒋᔅᑌᔨᐦᑖᑯᓐ ᐆ ᑳᐃᔑ ᓈᓂᑑ ᒋᔅᒉᔨᑖᑲᓅᐦᒡ ᐁᐃᔑ ᐅᑖᒥᔅᑳᒉᐸᔨᒡ ᐊᓐ ᐁᐃᔥ ᐋᐸᑎᓯᓈᓅᐦᒡ ᐊᓐᑌ ᒋᐧᐊᕐᓕᔅ᙮ 

ᐃᔑᓈᑯᓐ ᐁᑯᑦ ᒉᒌ ᐅᐦᒋ ᒋᔅᒉᔨᑖᑯᐦᒡ ᑖᓐ ᐁᐃᔑ  ᐅᑖᒥᔅᑳᒉᐸᔨᒡ ᐆ ᒫᔨᓐ ᓀᔥᑕ ᒉᒌ ᐧᐄᐦᑎᐧᒫᑲᓅᐧᑖᐤ ᐊᓂᒋ ᐊᐧᐁᓂᒌ ᐁ 

ᐃᑌᔨᒫᑲᓅᐧᑖᐤ ᒉ ᑖᑯᐦᐆᑯᐧᑖᐤ᙮ 

 

ᐁᐅᒃ ᐆ ᑲᔦ ᔮᐱᑎᐦᒡ ᒉᒌ ᐧᐃᔦᔨᑖᑲᓅᐦᒡ ᑖᓐ ᒉ ᐃᔑᓈᑯᐦᒡ ᐆ ᒉᐃᔥ ᐋᐱᑎᓯᓈᓄᐦᒡ ᐁᑳ ᐋᐦᐧᑳᔮᒡ ᒉᒌᔥ ᑖᑲᐦᐄᒉᐸᔨᒡ  ᓀᔥᑕ 

ᑲᔦ ᒉᒌ ᓇᓈᑲᒋᐦᑖᑲᓅᒡ ᑲᔦ ᒉᒌ ᓂᑑᐧᐋᐦᑖᑲᓅᒡ ᒫᓐ ᒥᓯᐧᐁ ᐊᓐ ᒉᑦ ᐃᐦᑎᓈᓅᒡ ᐁ ᐧᐁᔅᑖᑲᓅᐦᒡ ᐊᓐᑌ ᒉ ᐋᐱᑎᓯᓈᓅᐦᒡ᙮ 

 

ᒫᒋᔅᑕᐃ, ᐆ ᐁᐃᔑ ᓂᑑ ᒋᔅᒉᔨᑖᑲᓅᒡ, ᒋᑲ ᒥᔫᔪᐸᐃᔫ ᒉᒌ ᑲᓇᐧᐋᐦᑖᑲᓅᒡ ᓀᐦᐁᔨᑖᑲᓅᐧᑫ ᐆ ᐧᐋᐃᔥ ᐋᐸᑕᓰᑲᑖᑲᓅᒡ ᒫᒃ 

ᐁᑳ ᓂᐦᐁᔨᑖᑲᓅᐧᑫ, ᐊᓂᔪ ᑮᐹ ᐧᐄᓱᐧᐁᐧᐃᓐ ᐁ ᓇᓈᑲᒋᑖᑲᓅᐦᐧᑳᐤ ᑖᓐ ᐁ ᐃᔨᑎᔅᑌᐧᑳᐤ᙮ 

 

ᐅ ᒫᒃ ᒋᐧᕌᓕᔅ ᒫᔨᓐ, ᔖᔥ ᐁᒌ ᐱᒥᐸᔨᑖᑦ ᑯᑕᒃ ᑲᒻᐸᓃ ᐊᓐᑌ ᐅᑖᐦᒡ, ᒌ ᐃᐦᑕᑯᓐ ᐁᒌᔅ ᒫᒨᔅᑎᓂᑲᓅᒡ ᐁᐃᔑ ᑖᑲᐦᐄᒉᐸᔨᒡ᙮ 

ᐁᐅᒃ ᒫᒃ ᐅᔫ ᐊᓐᑌ ᐅᑖᐦᒡ ᑳ ᐃᔑᐸᔨᐦᐄᑯᐧᑖᐤ ᒣᐧᑳᒡ ᑳ ᐱᒥᐸᔨᑖᐧᑖᐤ ᐅᔫ ᒫᔨᓐ, ᐁᐅᒃ ᐅᔫ ᐋᐱᑎᐦᐧᑳᐤ ᒉᒌ ᐧᐁᔅᑖᑲᓄᐦᒡ ᐆ 

ᒉᐃᔥ ᐋᐸᑕᓯᓈᓅᒡ ᐁ ᓇᓈᑲᒋᑖᑲᓅᒡ ᐊᔅᒌ ᓀᔥᑦ ᐱᒫᑎᓰᐧᐃᓂᒡ. 

 

ᐊᐧᐁᓐ ᒉ ᐃᐦᑑᑕᐦᒃ ᐅᔫ ᐁ ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ 

ᒥᐦᒉᑐ ᐊᓂᒌ ᑳᐃᔥ ᒋᔅᑯᑎᒫᓱᐧᑖᐤ ᐁ ᓂᑐᒋᔅᒉᔨᑎᐦᐧᑳᐤ ᒉᐧᑳᔫ ᐊᓐᑌ BluMetric ᓀᔥᑕ Stantec ᒌ ᐅᑐᐦᑌᐅᒡ ᒉᒌ ᐯᒋ 

ᓂᑐ ᐋᐸᑎᓯᐧᑖᐤ ᐅᑌ᙮ ᒌ ᐊᔮᐅᒡ ᐅ ᒪᓯᓇᐦᐄᑲᓄᐧᐋᐤ ᐁ ᑌᐱᒉᔨᑖᑯᓯᐧᑖᐤ ᒉᒌ ᐃᐦᑑᑎᐦᐧᑳᐤ ᐅᔫ ᐋᐸᑎᓱᐧᐃᓂᔫ ᐁ ᓂᑐ 

ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ᙮ 

ᐊᐧᐁᓐ ᐅᐦᒡ ᐧᐁᐦᒡ ᐃᐦᑑᑖᑲᓅᐦᒡ ᐆ ᐁ ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ 

ᐊᓐᑌ ᒫᒃ ᑯᐯᒃ ᓀᔥᑕ ᐋᑕᐧᐋ ᒋᔐᐅᒡᐤ ᐁᔨᑖᑦ ᐁᑯᑌ ᒉᐃᔥ ᐸᒋᔅᑎᓂᑲᓅᒡ ᐅ ᑳ ᐃᔑ ᓂᑐ ᒋᔅᒉᔨᑖᑲᓅᒡ ᒉᐃᔑ 

ᑖᐦᑲᐦᐄᒉᐸᔨᒡ᙮ ᑌᑲᔅ ᑖᓐ ᑳᐃᔑ ᒪᓯᓇᐦᐄᑲᓄᒡ ᒋᑲᒌ ᐅᐦᑎᓂᑲᓅ ᓀᑌ ᐅᒌ ᓃᔑ ᒋᔐᐅᒋᒫᐅᒡ ᐁᔨᑖᐧᑖᐤ᙮ 

 
ᐊᓐᑌ ᐊᓐ ᑎᑳᔥᑌᔑᓂᐦᐄᑭᓐ ᒉᒌ ᐲᐦᑌᐸᔨᐦᐅᔨᓐ, ᐊᓐᑌ ᐁ ᐅᐦᒋ ᓇᓈᑲᒋᑖᑲᓅᐦᒡ ᐊᔅᒌ 
 
Registre des évaluations environnementales 
 

ᐅᑕ ᑲᓇᑕ ᐊᓐᑌ ᐊᓐ ᑎᑳᔥᑌᔑᓂᐦᐄᑭᓐ ᒉᒌ ᐲᐦᑌᐸᔨᐦᐅᔨᓐ ᒉᒌᔥ ᒥᔅᑳᑲᓄᐦᒡ ᑲᐃᔑ ᑖᐦᑲᐦᐄᒉᐸᔨᒡ: 

 

Canadian Impact Assessment Registry 

 

https://www.ree.environnement.gouv.qc.ca/index.asp
https://aeic-iaac.gc.ca/050/evaluations/index?culture=en-CA


8 
 

 



9 Troilus Gold | ᐁ ᑎᐦᐧᑳᒡ ᑎᐹᒋᒧᐧᐃᓐ ᐁᐃᔑ ᓂᑑ ᒋᔅᒉᔨᑖᑲᓅᐦᒡ ᐊᓐᑌ ᒋᐧᕌᓕᔅ ᐁ ᓅᑎᓯᓈᓅᐦᒡ ᒉᐃᔑ ᑖᐦᑲᐦᐄᒉᐸᔨᒡ   

 

ᐊᐱᓰᔅ ᐁᔮᔨᒨᑌᒡ ᐊᓐᑌ ᒋᐧᐋᕐᓕᔅ  ᐁᐃᔥ 

ᐋᐱᑎᓯᓈᓅᒡ 

 
 
 

 

 

ᐊᓐᑌ ᒌᐧᐁᑎᓅᑖᐦᒡ ᐅᑕ ᑯᐯᒃ ᐁᑯᑌ ᐁᑕᑯᐦᒡ 

ᐆ ᒋᐧᕌᓕᔅ ᐁᐃᔑ ᐋᐸᑕᐃᓯᓈᓅᒡ, ᐊᓐᑌ 

ᒌᐧᐁᑎᓅᑖᐦᒡ ᐅᔫ ᐊᐦᑖᐧᐃᓐ ᒥᔅᑎᓯᓃ ᓀᔅᑦ 

ᓯᐳᑯᒨ᙮ ᒦᓐ ᒋᐹ ᐋᐸᐦᐄᑲᓅ ᐆ 

ᐁᓅᑎᓯᓈᓅᒡ, ᐅᓵᐧᐋᐱᔅᒄ, ᐧᐋᔐᔮᐱᔅᒄ ᐁᒄ ᒫᒃ 

ᑳ ᐅᓵᐧᐋᐱᔅᑯᓯᑦ ᒫᔨᓐ᙮ 

 
 
 
 
 
 

 
 

ᐆ ᒫᒃ ᒉᐃᔥ ᐋᐸᑕᓰᑲᑖᑲᓅᒡ ᒋᑲ 

ᐅᔅᑖᑲᓅ ᓀᔥᑦ ᐴᔅᑖᓲ ᐅᑖᐹᓐ ᒋᑲ 

ᐋᐸᑕᓐ ᐁ  ᐊᔮᐅᒋᐸᔨᑖᑲᓅᐧᑳᐤ᙮ 

ᐊᓂᔫ ᐧᐁᔅᑳᒡ ᑳ ᒧᓂᐦᐄᒐᓄᐧᑳᐤ  ᓀᔥᑕ 

ᑲᔦ ᒦᓐ ᓃᓱ ᐁ ᐅᔅᑳᐧᑳᐤ ᒋᑲ ᒨᓂᐦᐄᑲᓅ᙮ 

ᐆ ᒉᐃᔥ ᐋᐱᑎᓯᓈᓅᐦᒡ ᐊᓐ ᐧᐆᕐ ᑳ ᐃᔑᓂᐦᑳᓱᑦ 

ᐊᓯᓃ ᒋᑲ ᐅᓯᐦᐋᑲᓅ ᐁᓯᑯᒻ ᒌᓯᑳᐤ᙮ 

ᐅᓵᐧᐋᐱᔅᒄ ᒋᑲ ᐅᔑᐦᐋᑲᓅ᙮ ᐸᔅᒡ ᐧᐋᔐᔮᐱᔅᒄ ᒋᑲ 

ᐊᓯᓈᑲᓅ ᐊᓐᑕ ᐊᓐ ᐅᓵᐧᐋᐱᔅᒄ ᐁᐅᔑᐦᐋᑲᓅᑦ᙮ 

ᓀᔥᑦ ᐊᓐ ᐅᓵᐧᐋᐱᔅᑯᔅᒄ ᒋᑲ ᐅᓯᐦᐋᑲᓅ, 

ᐴᔅᑖᓱᑖᐸᓐ ᒋᑲ ᐋᐱᑎᓐ ᐁ ᒋᐦᒋᓯᐧᐋᑲᓅᑦ᙮ 

 

 
 

 ᐧᐃᔦᔅ 22 ᐱᐳᓐ ᒋᑲᐱᒥᐸᔨᔫ ᐆ ᒫᔨᓐ, 

ᐃᔅᑕᒃ ᒫᒃ ᒌᔅᑖᑲᓅᐦᒉ ᐁᒄ ᒦᓐ ᑳᐤ ᒉ 

ᒥᔫᓈᑯᐦᑖᑲᓅᒡ ᓀᔥᑦ ᒦᓐ ᒉ ᓂᑖᐅᒋᐦᒑᓄᐦᒡ 

ᐊᓐ ᐊᔅᒌ᙮ 

22 ᐱᐳᓐ ᒉᐃᔥ ᐅᔅᑖᑲᓅᐧᑳᐤ 

4 ᐄᑎᐦᑎᓐ ᐊᓐᑕ ᐁᒌ ᒨᓂᐦᐄᑲᓅᒡ  

ᐁᑯᐃᑯᓈᑲᓅᑦ ᐊᓯᓂ 

ᐅᓵᐧᐋᐱᔅᒄ (ᐁ ᐊᓯᑎᓈᑲᓅᑦ 

ᐧᐋᔐᔮᐱᔅᒄ) ᓀᔥᑦ ᑳ ᐅᓵᐧᐋᐱᔅᑯᓯᑦ 

ᐧᐋᐱᓅᑖᐦᒡ ᑯᐯᒃ ᒫᔨᓐ ᒉ 

ᐲᑯᐱᑖᑲᓅᐦᒡ ᐊᔅᒌ 

ᒪᓯᓈᐱᔅᑲᐦᐄᑲᓐ ᐁ ᐃᔑᓈᑯᐦᒡ ᒣᐧᑳᒡ ᐊᓂᒌᔅ ᐊᓐᑌ ᒉ ᒋᒥᑌᒡ ᐊᓐ ᒉ ᐅᔅᑳᒡ ᐁᓅᑎᓯᓈᓅᒡ 
 

ᒪᓯᓈᐱᔅᑲᐦᐄᑲᓐ ᐁ ᓅᑯᓯᐧᑖᐤ ᐊᓯᓃᒡ ᐁᒌ ᓂᔅᑐᐦᐋᑲᓅᐧᑖᐤ ᓀᔥᑕ ᑲᔦ ᐊᓐᑕ ᐁ ᒨᑖᐅᑳᐅᑲᐦᐄᑲᓅᒡ ᐁ ᓵᑲᔅᑎᓀᐯᒡ ᓂᐲ 

 

ᒪᓯᓈᐱᔅᑲᐦᐄᑲᓐ ᐁ ᓅᑯᐦᒡ ᐊᓐᑌ ᐁ ᐊᓯᑖᑲᓅᐧᑳᐤ ᒉᐧᑳᔫ ᐁ ᐃᑌᔨᑖᑲᓅᐦᐧᑳᐤ ᐁ ᒫᔮᑎᐦᐧᑳᐤ ᒫᒃ ᔮᐧᑳᐤ ᐁᑳ ᓂᑕᐧᐄᓐ ᒉᒌ ᐊᔅᑌᐧᑳᐤ

ᒉᐧᑳᔫ ᒉᐃᔥ ᐃᐦᑕᑯᐦᐧᑳᐤ ᐊᓐᑌ ᒋᐧᕌᓕᔅ ᐁᐃᔑ 

ᐋᐱᑎᓯᓈᓅᐦᒡ 
ᓇᓈᐦᑯ ᒉᐧᑳᔪ ᒋᑲᔑ ᐃᐦᑕᑯᓐ ᐊᓐᑌ ᐊᓐ ᒋᐧᕌᒃᓕᔅ ᐁᐃᔥ ᐋᐱᑎᓯᓈᓅᒡ᙮ ᐸᔅᒡ ᐊᓂᔪ ᐁ ᒫᒥᔅᑳᐧᑳᐤ ᐁᐃᔑ ᐋᐱᑎᓯᓈᓄᐦᐧᑳᐤ ᐁᒄ ᑯᑕᒃ 

ᐊᓂᑌ ᐁᐃᔑ ᓂᑕᐧᐁᔨᑖᑯᐦᐧᑳᐤ᙮ ᐅᔫ ᐁᐃᔑ ᓂᑕᐧᐁᔨᐦᑖᑯᐦᐧᑳᐤ ᐁᐅᒃ ᐅ ᒧᔮᒻ  ᐧᐄᔅᑲᒑᓂᑲᒥᒄ ᐁᒄ ᒫᒃᒌ ᐊᔅᑖᓱᑲᒥᒄ᙮ 

ᒉᐧᐄᑳᐳᐦᑖᑲᓅᐦᒡ ᐆ ᒫᔨᓐ 

ᐁᐅᒃ ᐅᔫ ᒉ ᐃᐦᑎᓈᓅᐦᒡ ᐁ 

ᐧᐄᑳᐳᐦᑖᑲᓅᐦᒡ ᐅ ᒫᔨᓐ: 

▪ ᒋᑲ ᒧᓂᐦᐄᒐᓅ ᓀᔥᑕ ᒋᑲ 

ᐧᐄᑳᐳᐦᑖᑲᓅᐦ ᐊᓐᑕ 

ᐁᐅᐦᒋ ᐱᒥᐸᔨᒡ ᐁ 

ᐊᔨᒥᐦᐄᑐᓈᓅᐦᒡ 

▪ ᐊᓐᑕ ᒉᒌ ᐅᐦᒋ ᐯᒋ ᐲᑌᔮᔅᑌᒡ ᓀᔥᑦ 

ᑯᑕᒃ ᐋᔅᑳᐦᐄᑲᓐ 

▪ ᑳ ᐊᑯᓂᐧᐋᑲᓅᐧᑖᐤ ᐊᓂᒌ ᐧᐆ ᑳ 

ᐃᔑᓂᑳᓱᐧᑖᐤ ᐊᓯᓃᒡ 

▪ ᐁ ᓂᔅᑐᐦᐋᑲᓅᐧᑖᐤ ᐊᓯᓃᒡ ᐁᑳ ᒉ ᐅᐦᒡ 

ᐋᐸᒋᐦᐋᑲᓅᐧᑖᐤ 

▪ ᐊᓐᑌ ᒉ ᐊᓯᑖᑲᓅᐧᑳᐤ ᐊᓂᔫ ᒉᐧᑳᔫ ᐁ 

ᒥᑌᑌᐧᑳᐤ 

▪ ᐊᓐ ᒉ ᐧᐄᐧᐄᔮᓯᑯᐦᑖᑦ ᓂᐱᔫ ᒋᑲ 

ᐧᐄᑳᐳᐦᑖᑲᓅ ᐊᓐᑌ ᓵᑲᐦᐄᑲᓐ A ᑳ 

ᐃᑕᓯᓈᑌᒡ 

▪ ᐊᓐᑌ ᓂᐲ ᐁ ᐧᐃᐧᐄᔭᓯᑯᐦᒡ ᐁ 

ᓵᐳᓯᐧᑳᓂᑖᑲᓅᐦᒡ ᒉᒌ ᒥᐧᔮᑲᒥᐦᒡ ᓀᔥᑦ ᑯᑕᒃ 

ᒉᐧᑳᔫ ᒋᑲ ᐧᐄᑳᐴᑖᑲᓅᐦ 

ᒉ ᐱᒫᐱᔅᑲᒧᐦᑖᑲᓅᐦᐧᑳᐤ ᓀᔥᑦ ᒉ 

ᐧᐄᑳᐳᐦᑖᑲᓅᐦᐧᑳᐤ 

ᒫᐅᔫ ᒫᒃ ᒦᓐ ᒉ ᐧᐁᔅᑖᑲᓅᐦᐧᑳᐤ ᐅᑌ ᐆ ᒉᐃᔥ 

ᐋᐸᑕᓯᓈᓄᐦᒡ: 

▪ ᒣᔅᑲᓅ ᐊᓐᑌ ᒉᒌᔅ ᐧᐄᐧᐄᐸᔨᓈᓅᐦᒡ 

▪ ᓈᓈᐦᑯ ᒣᔅᑲᓅ ᐁ ᐃᔨᑎᒧᐦᐧᑳᐤ ᒉ ᐋᐱᑎᐦᐧᑳᐤ 

▪ ᐊᓐᑕ ᒉᒌ ᐅᐦᒋ ᐱᒥᐸᔨᒡ 

ᐧᐋᔅᑌᓂᒫᑲᓂᔮᐲ  

▪ ᐧᐄᔅᑲᒑᓂᑲᒥᒄ ᓀᔥᑕ ᐊᓐᑌ ᒉᒌ ᐊᔅᑖᑲᓅᐦᒡ ᒪᒋᐱᒦ 

▪ ᐊᔅᑖᓱᑲᒥᒄ ᒉᒌ ᐊᔅᑖᑲᓅᐦᐧᑳᐤ ᐁ 

ᒪᑌᓯᒉᐸᔨᐧᑳᐤ ᒉᐧᑳᔫ 

▪ ᐊᓐᑌ ᒉᒌ ᐊᔅᑖᑲᓅᐦᐧᑳᐤ ᐊᓂᔫ 

ᒉᐧᑳᔫ ᒉ ᒧᔅᑯᐦᐄᑲᓅᐧᑳᐤ ᐁᑳ ᒫᒃ 

ᒉᐅᐦᒋ ᐋᐱᑎᐦᐧᑳᐤ 

▪ ᒋᑲ ᐅᔅᑖᑲᓅ ᐧᐋᔅᑳᐦᐄᑲᓐ ᓀᔥᑦ 

ᑲᔦ ᒨᔅ ᒉᒌ ᒋᒥᑌᒡ ᐧᐋᔅᑳᐦᐄᑲᓐ, 

ᐁᐅᒃ ᐅᔫ ᒉ ᐃᐦᑕᑯᐦᐧᑳᐤ ᐊᓐᑕ: 

▫ ᒦᒋᓲᑲᒥᒄ 

▫ ᓂᐲ 

▫ ᐊᓐᑌ ᒉᒌᔅ ᐧᐃᐧᐄᔮᔅᑯᐦᒡ ᒪᒑᐴ 

▪ ᓀᔥᑦ ᑯᑕᒃ ᐧᐋᔅᑳᐦᐄᑲᓐ 



 

 

 

ᒋᐧᐋᕆᓕᔅ ᐁ ᐋᐸᑎᓯᓈᓅᒡ… 
ᐧᐁᔅᑲᒡ ᐁᒄ ᒫᒃ ᐊᓂᒌᔅ ᒋᐧᐋᕆᓕᔅ 
ᑳᐃᔑ ᐋᐱᑎᓯᓈᓅᒡ ᐊᓐᑌ ᐅᐦᒡ 1985 ᐊᓐᑌ ᒫᒃ ᐄᔥ 2010 

 
 
 
 
 
 

 

1985 1990 1995 
 

 1985 ᐊᓐᑌ ᐄᔥ1994 

ᐁᓂᑕᐧᐋᑖᑲᓅᐦᒡ ᐁᐧᐄ 

ᒋᔅᒉᔨᑖᑲᓅᐦᒡ 

ᓇᓈᐦᑯ ᑲᒻᐸᓃᔅ ᐱᒦᐦᑲᒧᒡ ᐁ ᓂᐧᑖᑖᐧᑖᐤ ᐁᐧᐄ ᐁ 

ᓂᑑ ᒋᔅᒉᔨᑎᐦᐧᑳᐤ ᒉᐧᑳᔫ᙮ ᒉᒃ ᒫᒃ ᒌ ᐃᔑᓈᑯᓂᔫ, ᒉ 

ᒥᔫᐸᔨᒡ᙮ 

1993 ᐊᓐ ᑳᐃᔑ ᓇᓈᑑ ᒋᔅᒉᔨᑖᑲᓅᒡ ᒌ ᓅᑯᓐ 

ᒉᒌ ᐅᑎᓰᓈᓅᒡ ᐊᓐᑕ ᐁᓅᑎᓯᓈᓅᒡ ᓀᔥᑦ ᐁ 

ᐱᒋᔅᐧᑳᑲᓅᑦ ᐊᓯᓃ᙮ 

1995 ᐊᓐᑌ ᐄᔥ 1996 

ᐁᒫᓄᒑᓅᐦᒡ 

ᐧᐋᐱᑯᓂᐲᓯᒻ 1995, ᑳ ᒌᔅᑖᑲᓅᐦᒡ ᐆ ᒉᐃᔥ 

ᐋᐸᑕᓯᓈᓅᒡ ᒉ ᐃᑕᔅᑖᑯᐦᒡ᙮  

44 ᐊᔅᒋᔫ ᑎᐸᐦᐄᑲᓐ ᐁ ᐃᔅᐧᑳᒡ ᒣᔅᑲᓅ ᒋᑲ 

ᐧᐁᔅᑖᑲᓅ ᐊᓐᑌ ᑳ ᐅᐦᑕᒧᒡ ᕉ ᑐ ᐧᓇᕐᑦ᙮ 

ᐧᐋᑌᓂᒫᑲᓂᔮᐲ 137 ᐊᔅᒋᔫ ᑎᐸᐦᐄᑲᓐ ᐁ 

ᐃᔑᐧᑳᒡ ᒌ ᐧᐄᑳᐳᐦᑖᑲᓅ ᓀᔥᑦ ᑲᔦ ᓃᔓ 

ᐧᐋᔅᑳᐦᐄᑲᓐ ᐊᓐᑕ ᐁᐅᔑ ᓇᓈᓚᒋᑖᑲᓅᐦᒡ 

ᐧᐋᔅᑌᓂᒫᑲᓂᔮᐲ᙮ 

ᐊᓐ ᐁᑎᐧᑳᑎᐦᒡ 1996, ᒌ ᒌᔅᑖᑲ ᐁ 

ᐧᐄᑳᐳᐦᑖᑲᓅ ᐊᓂᔫ ᐧᐋᔅᑳᐦᐄᑲᓐ ᐊᓂᔫ 

ᓀᑕᐧᐁᔨᑖᑯᐦᐧᑳᐤ  ᒉᒌ ᐧᐁᓯᐦᐋᑲᓅᑦ ᐊᓐ ᐧᐆᕐ 

ᑳ ᐃᔑᓂᐦᑳᓱᑦ ᐊᓯᓂ ᓀᔥᑦ ᑲᔦ ᑯᑕᒃ 

ᐧᐋᔅᑳᐦᐄᑲᓐ ᒌ ᒌᔅ ᐧᐄᑳᐴᑖᑲᓅᐦ᙮ 

2000 2005 2010 

 

           1997 ᐊᓐᑌ  ᐄᔥ  2010   

ᐁᐃᔑ ᐱᒥᐸᔨᒡ ᐁ ᐋᐸᑎᓯᓈᓄᐦᒡ 

ᒣᐧᑳᒡ ᐆ ᐁ ᐋᐸᑎᓯᓈᓄᒡ, ᐊᓂᔫ ᑳ 

ᒨᓂᐦᐄᑳᓅᐦᐧᑳᐤ, ᑎᓯᓀ ᒌ ᓅᑎᓯᓈᓄ ᐊᓐᑕ᙮ 

450 ᒌ ᐃᑕᓲᒡ ᐋᐸᑕᓰᓱᒡ ᐊᓐᑕ᙮ ᐅᑕ ᐆ ᐁ 

ᐋᐱᑎᔅᓈᓄᒡ ᐁᐅᒃ ᐅᔫ ᐁᑎᑯᐦᐧᑳᐤ, ᓇᒣᐅᑲᒥᒄ, 

ᒦᒋᓱᑲᒥᒄ ᓀᔥᑦ ᑯᑕᒃ ᒉᐧᑳᔫ᙮ ᒣᐧᑳᒡ ᒫᒃ ᐆ ᑳ 

ᐋᐸᑕᓯᓈᓄᒡ, ᐅᔅᑌ 2 ᒥᓕᔨᓐ ᑎᐹᐯᔅᑯᒋᑭᓐ ᒌ 

ᐅᔅᑖᑲᓅ ᐅᓵᐧᐋᐱᔅᒄ ᓀᔥᑕ 70,000 ᑕᓐᔅ ᑳ 

ᐅᓵᐧᐋᐱᔅᑯᓯᑦ᙮ ᐊᓐᑌ ᐄᔥ ᓂᔅᑲᐲᓯᒻ 2009 ᒌᔥ 

ᐋᐸᑕᓯᓈᓅ ᐅᑌ ᐆ ᐁᓅᑎᓯᓈᓄᐦᒡ᙮ ᐊᓐᑌ ᐄᔥ 

ᐧᐋᐱᑯᓂᐲᓯᒻ 29, 2010, ᐁᔅᒄ ᒣᐧᑳᒡ ᒌ 

ᒫᒨᐦᐋᑲᓅ ᐊᓐ ᐧᐆᕐ ᑳ ᐃᔑᓂᑳᓱᑦ ᐊᓯᓃ᙮ 

ᐹᑎᒫ ᐊᓐ 2010 

ᒌ ᒋᐸᐦᐄᑲᓅ ᐊᓐᑌ ᐁ ᐋᐱᑎᓯᓈᓅᒡ, ᒥᓯᐧᐁ ᒌ ᑯᓂᑲᓅ ᒉᐧᑳᔫᐦ 

ᐊᓐ 2010, ᐊᓐ ᑲᒻᐸᓃ ᑳ ᑎᐱᔦᐅᓰᑦ ᐁ 

ᐱᒥᐸᔨᑖᑲᓄᔨᒡ ᐅᔫ ᒌ ᐧᐃᔦᔨᑕᒻ ᒉ ᒋᐱᒋᑖᑦ ᒥᓯᐧᐁ 

ᐁᐃᔑ ᐋᐸᑕᓯᓈᓄᔨᒡ ᓀᔥᑦ ᑲᔦ ᒉ ᒋᐸᐦᐋᐦᒃ ᐊᓂᔪ 

ᒫᔨᓐ᙮ ᒫᐤ ᒫᒃ ᑳᑎ ᐃᐦᑎᓈᓅᐦᒡ ᐊᓐ ᑳ ᒋᐸᐦᐄᑲᓅᐦᒡ: 

▪ ᐊᓂᑌ ᒉ ᐊᔅᑖᑲᓅᐦᐧᑳᐤ ᒉᐧᑳᔫ 

ᒉᑎ ᒥᒨᔅᑲᐦᐄᑲᓅᐧᑳᐤ 

▪ ᐊᓐᑌ ᒉᐃᔥ ᐧᐃᐧᐄᔮᔅᑯᒡ ᓂᐲ ᒌ 

ᐅᔅᑖᑲᓅ 

▪ ᒌ ᐊᑯᐧᓈᑲᓅᒡ ᐊᓂᒌ ᐊᓯᓃᒡ  

▪ ᒌ ᑯᓂᑲᓅ ᒥᓯᐧᐁ ᒉᐧᑳᔫᐦ ᑳᐃᔑ ᒋᒥᑌᐧᑳᐤ ᐊᓐᑕ 

ᐊᓐ ᐊᔅᒌ ᐁᐃᔑ ᓇᓈᑲᒋᑖᑲᓄᒡ ᒋᐹᐃᔥ ᒋᐸᐦᐄᑲᓅ ᒌ 

ᐧᐄᔅᑖᑲᓅ᙮ 

ᐁᔫ ᑲᔦ ᐊᓐ ᐧᐋᔅᑌᓂᒫᑲᓂᔮᐲ ᓀᔥᑕ ᐊᓂᔫ 

ᐧᐋᔅᑳᐦᐄᑲᓐ ᑳ ᒋᒥᑖᑲᓅᐦᐧᑳᐤ ᐁᐅᒡ ᓇᓈᑲᒋᑖᑲᓅᐧᑳᐤ 

ᐧᐋᔅᑌᓂᒫᑲᓂᔮᐱ ᒌ ᑲᓇᐧᐁᔨᐦᑖᑲᓅ, ᓀᔥᑕ ᐁᔅᒄ ᒣᐧᑳᒡ 

ᐊᓂᒌᔅ ᐋᐱᑎᓰᒥᑲᓐ᙮ 



 

 

 

ᒋᐧᐋᕆᓕᔅ ᐁ ᐋᐸᑎᓯᓈᓅᒡ… 
ᐧᐁᔅᑲᒡ ᐁᒄ ᒫᒃ ᐊᓂᒌᔅ ᒋᐧᐋᕆᓕᔅ 

ᑳᐃᔑ ᐋᐱᑎᓯᓈᓅᒡ ᐊᓐᑌ ᐅᐦᒡ 2019 ᐊᓐᑌ ᒫᒃ ᐄᔥ 2052 
 
 
 
 
 

 

2020 2025 2030 
 

2019 ᐊᓐᑌ ᐄᔥ 2025 

ᐁᐃᔑ ᓂᑐ ᒋᔅᒉᔨᑖᑲᓅᒡ 

ᒉᐃᔑ ᑖᐦᑲᐦᐄᒉᐸᔨᒡ 

ᐅ ᐃ ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ, 

ᐊᓐᑌ ᐧᐋᔅᑳ ᐊᓐ ᑳ ᐧᐁᔅᑖᑲᓅᒡ ᒋᐧᕋᓕᔅ ᒫᔨᓐ, ᐁᑯᑌ 

ᑳ ᐃᐦᑑᑖᑲᓅᒡ᙮ ᒥᓯᑕᐦᐄ ᒌ ᐅᐦᑎᓂᑲᓅ ᒉᐧᑳᓐ 

ᓀᔥᑕ ᒌ ᒥᓵᐤ ᐊᓐ ᒪᓯᓇᐦᐄᑲᓐ ᐁᐧᐄᑖᑯᐦᒡ ᒉᐧᑳᓐ 

ᑳᐃᔑ ᒥᔅᐧᑳᑖᑲᓅᒡ᙮ ᒧᒃ ᐊᓂᔫ ᐁ ᐃᔨᑌᔨᑖᑯᐦᐧᑳᐤ 

ᔮᔨᑌᐃ ᒉᒌ ᒋᔅᒉᔨᑖᑯᐦᐧᑲᐤ ᓂᒌ ᒪᓯᓇᐦᐁᓈᓐ ᐅᑕ 

ᐆ ᒪᓯᓇᐦᐄᑲᓐ᙮ 

 

2022 ᐊᓐᑌ ᐄᔥ 2024 

ᑳ ᐃᔑᓈᑯᐦᒡ ᐊᓐ ᐁ ᓈᓂᑑ 

ᑲᒉᔅᒉᔨᑖᑲᓅᐦᒡ 

ᐆ ᑳᐃᔑ ᓈᓂᑑ ᑲᒉᔅᒉᔨᑖᑲᓅᐦᒡ ᒌᔅ ᒋᔅᒉᔨᑖᑰᓐ ᒦᓐ 

ᒉᒌ ᐋᐱᐦᐄᑲᓅᒡ ᐊᓐ ᒫᔨᓐ᙮ 

2027 ᐊᓐᑌ ᐄᔥ 2029 

ᑳ ᒋᔅᑖᐱᑎᓯᓈᓅᒡ 

ᐁᐅᒃ ᐅᔫ ᒉᑦ ᐃᐦᑎᓈᓄᒡ ᒣᐧᑳᒡ ᐁᐧᐄ ᒋᐦᒡ ᐋᐱᑎᓰᑲᑖᑲᓅᒡ: 

 

▪ ᒌ ᐧᐄᑳᐳᐦᑖᑲᓅ ᐊᓐᑌ ᒉ ᐃᐦᑕᑯᐦᒡ ᐊᓐ ᑲᒻᑉ 

 

▪ ᐊᓐ ᐲᐴ ᓰᐲᔥ ᒉ ᐱᔅᒉᔮᓯᑯᐦᑖᑲᓅᒡ 

 
▪ ᒉ ᐧᐄᑳᐳᐦᑖᑲᓅᐧᑳᐤ ᐧᐋᔅᑳᐦᐄᑲᓐᒧᔮᒻ ᐊᓐ ᐊᓐ  

 
ᐧᐄᔅᑳᒑᓂᑲᒥᒄᕝ ᓀᔥᑦ ᑲᔦ ᒉ ᐧᐄᔅᑖᑲᓅᐦᐧᑳᐤ ᐊᓂᔫ 
 

▪ ᒉ ᒥᓂᐦᐄᑲᓅᒡ ᐊᓐᑕ ᐁᑳ ᐋᐱᑎᐦᒡ ᓀᔥᑦ ᒉ ᐸᔅᒋᐧᐋᑲᓅᐧᑖᐤ ᐊᓯᓃᒡ 

 

▪ ᒉ ᐱᑳᓂᐦᐋᑲᓅᐧᑖᐤ ᓀᔥᑦ ᒉ ᓂᐦᐋᐅᐦᐅᔅᑖᑲᓅᒡ ᔦᑳᐤ 

ᐊᓐ ᒉ ᐋᐱᑎᐦᒡ ᐃᔅᑯᑕᒃ ᒌᔅ ᐋᐱᑎᐦᒉ ᐆ ᒫᔨᓐ 

 

▪ ᒉ ᐋᐸᑕᓰᑲᑖᑲᓅᐦᒡ ᐊᓐᑕ ᒉ ᒧᓂᐦᐄᑳᓅᐦᒡ 

2035 2040 2045 2050 
 

2030 ᐊᓐᑌ ᐄᔥ 2052 

ᒉ ᒋᔅᑖᐱᑎᓯᓈᓅᒡ 

ᐁᐅᒃ ᐅᔫ ᒉᑦ ᐃᐦᑎᓈᓄᒡ ᒣᐧᑳᒡ ᐁ 

ᐋᐱᑎᓰᑲᑖᑲᓅᒡ: 

▪ ᒉ ᐧᐄᐦᑯᐧᑖᑲᓅᑦ ᐊᓐ ᐧᐆᕐ ᑳ ᐃᔑᓂᐦᑳᓱᑦ 

ᐊᓯᓃ 

▪ ᒧᒃ ᐊᓐ ᐧᐆᕐ ᑳ ᐃᔑᓂᑳᓱᑦ ᐊᓯᓃ ᐁ 

ᓈᑲᑕᐧᐁᔨᒫᑲᓅᑦ, ᒋᑳ ᒫᒧᔅᑎᓈᑲᓅ ᑳ 

ᐅᓵᐧᐋᐱᔅᑯᓯᑦ ᐊᓯᓃ, ᒉ ᐱᒋᔅᐧᑳᓇᐅᑦ 

▪ ᒉ ᒋᐦᒋᓱᐧᐋᑲᓅᑦ ᐊᓐ ᑳ ᐅᓵᐧᐋᐱᔅᑯᓯᑦ 

ᐊᓯᓃ ᒌᔅᐧᑳ ᐧᐁᔅᑑᑐᐧᐋᑲᓅᑌ 

▪ ᒋᑲ ᐃᐦᑕᑯᓂᔫ ᐊᓐᑌ ᐁ ᓂᔥᑑᐦᐋᑲᓄᐧᑖᐤ 

ᐊᓂᒌ ᐊᓯᓃᒡ ᐁᑳ ᐧᐃᔦᔅᑖᐱᒋᐦᐋᑲᓅᐧᑖᐤ: 

▫ ᐊᓐᑌ 1 ᐱᐳᓐ ᐅᐦᒡ ᐊᓐᑌ ᒫᒃ 10 ᐱᐳᓐ ᐄᔥ 

ᐊᓐᑌ ᒉ ᐧᐁᐱᓂᑲᓄᐧᑳᐤ ᐁᑳ ᓂᑕᐧᐁᔨᐦᑖᑯᐦᒡ 

▫ ᐊᓐᑌ 11 ᐱᐳᓐ ᐅᐦᒋ ᐊᓐᑌ ᒫᒃ 22 ᐱᐳᓐ ᐄᔥ 

ᐊᓐᑌ ᐊᓐ ᒉ ᒨᓈᐅᑯᐦᐄᑲᓅᐦᒡ 

▪ ᐁᐧᐁᔅᑖᑲᓅᐦᐧᑳᐤ ᐊᓂᔫ ᒡᑫᐧᐋᔫ ᒉ 

ᐋᐱᑎᐦᐧᑳᐤ ᓀᔥᑦ ᐧᐋᔅᑲᐦᐄᑲᑳ ᒋᒥᑌᐧᑳᐤ 

ᐊᓐᑕ ᒋᑲ ᐧᐊᐧᐁᔅᑖᑲᓅ 

▪ ᓂᐲ ᐁᒥᐧᔮᑲᓂᐦᑖᑲᓅᐦᒡ 

▪ ᐊᔅᒌ ᐁᐃᔑ ᓇᓈᑲᒋᐦᑖᑲᓅᐦᒡ 

▪ ᐧᐁᑖᐦᒡ ᐁᑎ ᒋᔅᑲᐦᐋᑲᓅᐧᑖᐤ ᐊᓂᒌ ᐊᓯᓃᒡ ᑳ 

ᓂᔅᑐᐦᐋᑲᓅᐧᑖᐤ ᐁᑳ ᐅᐦᒋ ᒥᔫᓯᐧᑖᐤ 

▪ ᒦᓐ ᑳᐤ ᐁ ᐧᐁᔅᑖᑲᓅᐦᒡ ᐊᓐᑕ ᐊᓐ ᒉ 

ᐧᐁᐱᓂᑲᓄᐧᑳᐤ ᐁᑳ ᓂᑕᐧᐁᔨᐦᑖᑯᐦᒡ ᐊᑕ 

ᐃᔅᐧᑳᐱᔨᒉ 11 ᐱᐳᓐ 

         2053 ᐊᓐᑌ ᐄᔥ 2055 

ᒉ ᒋᐸᐦᐄᑲᓅᒡ ᓀᔥᑦ ᒦᓐ ᑳᐤ 

ᒉ ᒥᔫᑳᑲᓄᐦᒡ ᐊᓐᑕ ᐊᓐ ᑲ 

ᐋᐱᑎᓯᓈᐦᐆᒡ 

ᒣᐧᑳᒡ ᐆ ᐁᒋᐸᐦᐄᑲᓅ ᓀᔥᑦ ᒦᓐ ᑳ 

ᐁᒥᔫᑳᑲᓅᐦᒡ ᑖᓐ ᑳ ᐃᔑᓈᑯᐦᒡ ᐊᓐᑕ, 

ᒫᐅᔫ ᑳᐃᔑ ᐧᐁᔅᑖᑲᓅᐧᑳᐤ ᒉᑎ ᐃᐦᑎᓈᓅᒡ: 

▪ ᒉ ᐲᑯᓂᑲᓅᒡ ᐊᓐᑕ ᐊᓐ ᑲ ᐧᐄᑳᐳᐦᑖᑲᓅᒡ 

ᒉ ᐋᐱᑎᓯᓈᓅᐦᒡ 

▪ ᒦᓐ ᑳᐤ ᒉ ᒋᔅᑲᐦᐋᑲᓅᐧᑖᐤ ᐊᓂᒌ ᐊᓯᓃᒡ ᑳ ᓂᔅᑐᐦᐋᑲᓅᐧᑖᐤ  

ᐁᑳ ᐅᐦᒋ ᒥᔫᓯᐧᑖ 

▪ ᒦᓐ ᑳᐤ ᒉ ᐧᐁᔅᑑᑖᑲᓅᒡ ᐊᓐ ᐁ ᐧᐋᔅᒋᐯᔮᒡ ᐊᓐᑌ ᐁᒌ ᐧᐁᐱᓂᑲᓄᐧᑳᐤ ᐁᑳ 

ᓂᑕᐧᐁᔨᐦᑖᑯᐦᒡ 

▪ ᐁ ᒋᐹᐅᑲᐦᐄᑲᓅᐦᐧᑳᐤ ᐊᓂᔫ ᐊᓐᑕ ᐊᓐ ᑳ 

ᒨᓈᐅᑲᐦᐄᑲᓅᒡ 



 

ᑳ ᐧᐄᔅᑖᑲᓅᐦᒡ ᒉ ᐃᔑᓈᑯᐦᒡ ᒉᐃᔥ ᐋᐸᑎᓰᑲᑖᑲᓄᐦᒡ ᐊᓐ ᒋᐧᕌᓕᔅ 
 

ᐊᓐᑕ ᐁ ᐊᐱᑎᓯᓈᓅᒡ, 22 ᐱᐳᓐ, ᔖᔥ ᒉᐧᑳᑦ ᐊᓐᑌ ᐊᑦ ᐃᔅᐧᑳᔮᐤ ᐁ ᒨᓂᐦᐄᑲᓅᒡ ᐋᓐᑕ ᐁ ᓅᑎᓯᓈᓅᒡ 
 

ᐊᓐᑕ ᐊᓐᑕ ᑳ ᐋᐱᑎᓯᓈᓅᒡ ᐃᔅᑯᑕᒃ ᒌ ᒋᐸᐦᐄᑲᓅᒉ ᓀᔥᑦ ᒌ ᐧᐁᔅᑖᑲᓅᒉ ᒦᓐ ᑳᐤ ᑖᓐ ᑳ ᐃᔑᓈᑯᐦᒡ ᓃᔥᑕᒻ 

16 

ᐊᐧᐁᓂᒌ ᑳ ᐊᔨᒥᐦᐄᒋᔅᐧᑖᐤ 
ᓇᓈᑯ ᑲᒻᐸᓃᔅ ᓂᒌ ᐊᔨᒥᐦᐋᓈᓂᒡ ᐁᔅᒄ ᐁᑳ ᐅᐦᒋ ᐧᐁᔅᑖᔮᐦᒡ ᑖᓐ ᒉᑎ ᐃᐦᑎᓈᓅᒡ ᓀᔥᑦ ᐧᐄᑎᒧᒋᐧᑖᐤ 

ᑯᐯᒃ ᓀᔥᑦ ᐋᑕᐧᐋᐤ ᒋᔐᐅᒋᒫᐅᒡ᙮ 

ᐊᓂᒌ ᑳ ᐊᔨᒥᐦᐃᒋᔅᐧᑖᐤ, ᒫᐅᔫᐤ ᒉᐧᑳᔫ ᑳᐃᔥ ᓈᑲᑕᐧᐁᔨᐦᑎᒫᒡ ᒉᒌ ᒋᔅᒉᔨᑖᑯᐦᐧᑳᐤ: 

▪ ᒉᒌ ᐧᐄᐦᑎᒫᐦᒡ ᑖᓐ ᐁᑎ ᐃᔅᐸᔨᒡ ᐊᓐ ᒋᐧᕌᓕᔅ ᒉᐃᔥ ᐋᐱᑎᓯᓈᓅᐦᒡ 

▪ ᒉᒌ ᒫᒧᔅᑎᓇᒫᐦᒡ ᐊᓂᔫ ᐁᐃᔑ ᒧᑯᔅᑳᑌᔨᑎᒪᐦᐄᐧᐁᐧᑳᐤ ᒉᐧᑳᔫ, ᑲᐧᑫᒋᐦᒉᒧᓐ, ᓀᔥᑦ 

ᐁᐧᐄᑎᐦᐧᑳᐤ ᑲᔦ ᐧᐃᐧᔮᐤ ᐁᔨᑌᐃᑎᐦᐧᑳᐤ ᒋᐹ ᐃᔑᓈᑯᓂᔫ, ᓀᔥᑦ ᐊᓂᔫ ᒦᓄ ᒉᑎ ᐄᔥ 

ᓇᒋᔅᑯᒋᐧᑖᐤ ᐊᐧᐁᓂᒌ ᐅᐦᒡ ᓀᔥᑦ ᐁᐃᔑ ᒥᔅᐧᑳᐦᑖᔮᐦᒡ ᒉᐃᔥ ᑖᑲᐦᐄᒉᐸᔨᒡ ᐆ ᒉᐃᔥ 

ᐋᐱᑎᓯᓈᓅᒡ 

▪ ᐁᐧᐄᐦᑎᒫᐦᒡ ᑖᓐᑌ ᐁᐃᔑᓈᑯᐦᑖᔮᐦᒡ ᐊᓐ ᐁᓂᑑ ᒋᔅᒉᔨᑎᒫᐦᒡ ᒉᐃᔑ ᑖᑲᐦᐄᒉᐸᔨᒡ ᓀᔥᑦ ᐁ ᐊᔨᒨᑌᒡ 

▪ ᓇᓈᐦᑯ ᐁᐃᔑ ᓈᓂᑐᐧᐋᐱᐦᑎᒪᐦᒡ ᒉᐃᔥ ᓇᒋᔅᑯᒋᐧᑖᐤ ᐊᐧᐁᓂᒡ ᐁ ᐊᔨᒥᐦᐄᒋᔅᐧᑖᐤ 

 

 

ᒣᐧᑳᒡ ᐆ ᑳ ᓈᒋᔅᑯᒋᔅᐧᑖᐤ, ᒥᓯᐧᐁ ᐊᓂᒋ ᑲᒻᐸᓃᔅ ᒌ ᒦᔮᑲᓅᒡ ᒉᒌ ᐧᐄᑎᐦᐧᑳᐤ ᒉᑖᓐ ᐁ ᐃᑌᔨᑎᐦᐧᑳᐤ ᓀᔥᑦ ᒉᐧᑳᔫ 

ᐁᐃᔑ ᒧᑯᔅᑳᑌᔨᑎᒪᐦᐄᑯᐧᑖᐤ ᐅᔫ ᒉ ᐋᐱᑎᓯᓈᓄᔨᒡ, ᓀᔥᑦ ᑲᔦ ᐧᐄᐧᔮᐤ ᒉᒌ ᐧᐄᑎᐦᐧᑳᐤ ᑖᓐᑌ ᒉ 

ᐃᓯᑳᐳᔅᑖᑲᓄᔨᒡ ᒫᒃ ᒉᐃᔥ ᐋᐱᑎᓰᑲᑖᑲᓄᔨᒡ᙮ ᓂᒌ ᔮᐧᑳᒦᓈᓐ ᑖᓐ ᒉᐃᔥ ᐋᐦᒋᔅᑖᔮᐦᒡ ᐊᓐ ᐁᐃᔑ 

ᐋᐱᑎᓯᓈᓅᐦᒡ ᐊᓐᑌ ᒋᐧᕌᓕᔅ, ᐊᓐ ᑮᐹ ᐅᐦᒋ ᑖᓐ ᑳᐃᔑ ᐯᐦᑑᒋᔅᐧᑖᐤ ᐄᓅᒡ ᐁᐃᔑ ᐧᐄᑎᐦᐧᑳᐤ, ᓂᒌ 

ᐧᐁᔅᑑᑌᓈᓅ ᑖᓐ ᒉᐃᔥ ᐄᐦᑑᑖᑲᓅᒡ ᓂᐲ ᐁᓇᓈᑲᒋᑖᑲᓅᐦᒡ ᓀᔥᑦ ᔦᐧᑳᐤ᙮ 

 

 

ᓂᒌ ᓂᑑ ᒋᔅᒉᔨᑌᓈᓐ ᐁᐃᔑ ᑖᑲᐦᐄᒉᐸᔨᒡ ᐆ ᒉᐃᔥ ᐋᐱᑎᓯᓈᓅᒡ ᒥᓯᐧᐁ ᐊᓐᑌ 

ᓇᓈᐦᑯ ᐁᑎ ᐃᐦᑑᑖᑲᓅᐦᒡ᙮ ᐁᐅᒃ ᒫᒃ ᐧᐁᐦᒋ ᐁᑳ ᐧᐄ ᐳᓂᔮᐦᒡ ᐁ ᐊᔨᒥᐦᐄᒋᔅᐧᑖᐤ 

ᐊᓂᒌ ᑲᐸᓃ ᑳ ᐊᔨᒥᐦᐄᔅᐧᑖᐤ᙮ ᒧᒃ ᐁᐃᔑᓈᑯᐦᒡ ᒉᐧᑳᓐ ᐁ ᒧᑯᔅᑳᑌᔨᑕᒥᐦᐄᑯᔨᓐ ᐆ 

ᐅᐦᒋ ᐁ ᐋᐱᑎᓯᓈᓅᒡ ᒋᑲᒌ ᐯᒋ ᐧᐄᐦᑎᒨᓈᓐ᙮ 

 ᐊᓐᑌ ᓯᐳᑯᒨ ᒪᓯᓇᐦᐄᒉᐅᑲᒥᑯᒡ ᐧᐄ ᐃᑐᐦᑌᔨᓀ 

334, 3e Rue 

Chibougamau, Ǫuébec 

G8P 1N5 

 

ᐅᑌ ᒉ ᐲᐦᑌᓯᓇᐦᐄᒉᔨᓐ ᐁ ᒪᓯᓇᐦᐊᒧᐧᑖᐤ: 

info@troilusgold.com 

 

ᐊᓐᑌ ᒉᒌ ᐅᐦᒋ ᐯᒋ ᐲᑌᐸᔨᑖᑲᓅᒡ ᓂᔮᓐ ᓂ ᑎᑳᔥᑌᔑᓂᐦᐄᑲᓈᓐ 

https://troilustogether.com 

https://maps.app.goo.gl/DTkPtaVqqmu4aN687
https://maps.app.goo.gl/DTkPtaVqqmu4aN687
https://maps.app.goo.gl/DTkPtaVqqmu4aN687
mailto:info@troilusgold.com
https://troilustogether.com/


 

ᐊᓂᒌ ᑲᒻᐸᓃᔅ ᑳ ᐊᔨᒥᐦᐄᒋᔅᐧᑖᐤ 

 
 

 

ᒋᔐᐅᒋᒫᐤ ᑲᒻᐸᓃᔅ 
Cree Nation of Mistissini 

Cree nation of Ouje-Bougoumou 

Cree Nation Government 

Gouvernement régional d’Eeyou 

Istchee Baie-James 

Grand Council of the Cree 

 

 

Impact Assessment Agency of Canada 

 

 
Centre Régional de Santé et de 

Services Sociaux de la Baie-James 

 

 
Ministère de l’Environnement, de la 

Lutte contre les changements 

climatiques, de la Faune et des Parcs 

Ministère des Ressources naturelles 

et des forêts 

Ministère de la Santé et 
des Services sociaux 

Ministère des Transports et 

de la mobilité durable 

Société de développement 

de la Baie-James 

Société du Plan Nord 

ᐄᓅ ᑲᔅᒋᐦᐅᐧᐃᓐ ᐁᔨᐦᑑᑖᑲᓅᐦᐧᑳᐤ 

Land Users 

Cree Trappers Asociation of Mistissini 
 

 

ᐊᓐᑕ ᐁᑎ ᐃᐦᑕᑯᐦᐧᑳᐤ ᐊᐦᑕᐧᐃᓐ 

Ville de Chapais 

Ville de Chibougamau 
 
 

 

ᐊᓐᑌ ᒫᔨᓐ ᐁ ᐋᐱᑎᓯᓈᓅᒡ 
Association d’exploration  
minière du Québec 

Association minière du Canada 

Association minière du Québec 

SOQUEM inc. 

Table jamésienne de concertation 
minière 

 

ᓇᓈᐦᑯ ᐁᑎ ᐃᐦᑕᑯᐧᑳᐤ ᒉᐧᑳᔫ ᐁ 

ᓇᓈᑲᒋᑖᑲᓅᐦᐧᑲᐤ 

Cree Board of Health and Social 

Services of James Bay 

 
Aanischaaukamikw Cree Cultural 

Institute 

 
Apatisiiwin Skill Development 

Cree Schoolboard 

13 2 

4 

2 

5 

6 

 

ᐊᔅᒌ ᓀᔥᑕ ᐧᐄᐧᐄᑎᒥᐦᒡ ᐁ ᐃᐦᑕᑖᑲᓄᐧᑳᐤ 

ᒉᐧᑳᔫᐦ 

Conseil régional de l’environnement 

et du développement durable 

du Saguenay–Lac-Saint-Jean 

Corporation Nibiischii 

Eau Secours 

FaunENord 

MiningWatch Canada 

Nature Québec 

Société pour la nature et 

les parcs du Canada 

– Section Québec 

 
Société pour Vaincre la Pollution 

 
ᐱᒥᐸᔨᐦᐧᑖᓱᐧᐃᓐ ᓀᔥᑕ ᐁ ᒋᒋᐸᔨᐦᐧᑖᓱᓈᓄᒡ 

ᒉᐧᑳᓐ 

Eskan 

Minopro-Cree 

Mistissini Drilling 

Nisk Construction 

Administration régionale Baie-James 

Attraction Nord 

Chambre de commerce 

Chibougamau-Chapais 

Carrefour Jeunesse-Emploi 
de Chapais 

Carrefour Jeunesse-Emploi 

de Chibougamau 

Centre d’Entrepreneurship Nordique 

Corporation de développement 

économique de Chapais 

Développement économique Chapais 

Développement économique 

Chibougamau 

 7 

ᐊᐧᐁᓂᒌ ᐁ ᒫᒨ ᐊᐱᔅᑎᐦᐧᑳᐤ ᒉᐧᑳᔫ ᐁᑎ ᐱᒥᐸᔨᐧᑳᐤ ᐊᓐᑕ ᐅᑎᐦᑕᐧᐊᓄᐧᐋᐦᒡ 

ᓂᐧᐄ ᓇᓈᔅᑯᒫᓈᓂᒡ ᐊᓂᒌ 60 ᑲᒻᐸᓃᔅ ᑳ ᐊᔨᒥᐦᐄᒋᔅᐧᑖᐤ ᐁᐧᐄ ᐊᔦᔅᑯᔅᑖᔮᐦᒡ ᐆ ᒉᒋ ᐋᐱᑎᓯᓈᓅᐦᒡ᙮ 

ᓂᐧᐄᒋᐦᐄᑯᓈᓄᒡ ᑕᓂᔫ ᑳᐃᔑ ᐧᐄᐦᑎᒫᑯᔮᒋᒡ ᑖᓐ ᒉᐃᔅ ᐋᐦᒌᔅᑎᒫᐦᒡ ᓀᔥᑕ ᒉᐃᔥ ᓇᑲᒋᐦᑖᔮᐦᒡ ᐆ ᐁᐧᐄᔥ ᓂᑐ 

ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ ᐅᑌ ᒉᐃᔥ ᐋᐱᑎᓯᓈᓅᐦᒡ᙮ 

ᐁ ᐯᒋ ᒋᔫᑌᐸᔨᐧᑖᐤ ᐊᐧᐁᓂᒌ ᓀᔥᑕ ᐊᓂᒌ ᑳ 

ᒥᔦᔨᑎᐦᐧᑳᐤ ᐁ ᐃᔨᑑᑎᐦᐧᑳᐤ ᒉᐧᑳᔫ ᐧᐄᐧᐄᑎᒥᐦᒡ 

ᒧᔮᒻ ᐁᓂᑑᐦᐆᐧᑖᐤ ᒫᒃ ᐁᐅᒋᐧᑳᒉᐧᑖᐤ 

Corporation Niibischii 

Cree Outfitting and Tourism Association 

Mistissini Tourism 

Mistassini Outfitting Camps Inc. 

Pourvoirie Square-Tail Lodge 

Tourism OujéBougamau 

ᐊᐧᐁᓂᒌ ᐁ ᒫᒨᐱᑎᐦᐧᑳᐤ ᐁ ᓇᓈᑲᒋᑖᐧᑖᐤ ᐁ ᒫᒨ 

ᐋᐱᑎᓰᑲᑖᑲᓄᔨᒡ ᒉᐧᑳᔫᐦ ᐅᑕᐦᑖᐧᐊᓂᐧᐋᐦᒡ7  
Association des femmes cries de Eeyou 
Istchee 

Cree Nation Youth Council 

Cree Women Association of Mistissini  

Mistissini Elders Council 

 
Mistissini Youth Council Nishiiyuu 
Council of the Elders 

Petaapin radio 

60 

8 13 



 

 
ᑳᐃᔥ ᒥᔅᐧᑳᑖᑲᓅᒡ ᐊᓐᑕ ᐊᓐ ᐁᐃᔑ ᓂᑐ ᒋᔅᒉᔨᑖᑲᓅᒡ 

ᒉᐃᔑ ᑖᐦᑲᐦᐄᒉᐸᔨᒡ 
 

ᒥᓯᐧᐁ ᐅᑕ ᒌᔥ ᐧᐃᔦᔨᑖᑲᓅ ᐁᐃᔑ ᓂᑐ ᒋᔅᒉᔨᑖᑲᓅᒡ ᒉᐃᔑ ᑖᐦᑲᐦᐄᒉᐸᔨᒡ᙮ ᓇᒧᐃ ᒧᒃ ᐊᓐᑕ ᐊᓐ ᒉ ᒋᒥᑖᑲᓅᐦᒡ 

ᐊᓐ ᐁ ᓅᑎᓯᓈᓅᐦᒡ᙮ ᐊᓐᑕ ᐊᓐ ᑳ ᐧᐃᔮᐱᐦᑕᒫᒡ, ᐧᒫᔫ 3 ᑳᐃᔑ ᓇᓈᑲᒋᑖᔮᐦᒡ ᒉᐃᔥ ᑖᑲᐦᐄᒉᐸᔨᒡ: 

 

▪ ᐁᐱᒫᑎᓰᒥᑭᐧᑳᐤ ᐊᓐᑕ ᐊᔅᒌ 

▪  ᐧᐋᔅᑳ ᐧᐃᐧᐄᑎᒥᐦᒡ ᐁ ᐃᔑ ᐃᐦᑕᑯᐦᒡ ᒉᐧᑳᓐ 

▪ ᐃᓅ ᐁᔨᑖᑦ ᐊᓐᑕ ᐊᓐ ᐊᔅᒌ 

 

ᒥᓯᐧᐁ ᐅ ᐊᔅᒌ ᓂᒌ ᓂᑐ ᒋᔅᒉᔨᑌᓈᓐ ᐁᑯᑦ ᑳᐅᐦᒋ ᐅᐦᑎᓇᒫᐦᒡ ᓂᐦᐋᐤ ᐁᐃᔑᓈᑯᐦᒡ᙮ ᐁᐅᒃ ᐆ ᑳ ᒦᑯᐦᒡ ᐁ ᑎᑑ ᒉ 

ᓂᓯᑐᐦᑕᒫᐦᒡ ᑖᓐ ᒉ ᐃᐦᑑᑖᒉᒥᑲᐦᒡ ᐆ ᒉᐃᔥ ᑖᑲᐦᐄᒉᐸᔨᒡ ᓀᔥᑦ ᒉᒌ ᑲᓇᐧᐋᑕᒫᐦᒡ ᑖᓐᑌ ᒉᒌ ᐃᐦᑎᓈᓅᐦᒡ ᒉᒌ 

ᐊᒎᓂᒫᐦᒡ ᐊᓐ ᐁᐃᔑ ᑕᑲᐦᐄᒉᐸᔨᒡ᙮ ᐊᓐᑌ ᒫᒃ ᐧᐋᐦᐄᔫ ᐁᐃᔑ ᑲᓇᐧᐊᑖᑲᓅᒡ, ᓂᑲ ᐧᐄᒋᐦᐄᑯᓈᓐ ᒉᒌᔥ ᓇᓈᑲᒋᑖᔮᐦᒡ 

ᑖᓐ ᐁᑎ ᐃᔑ ᑖᑲᐦᐄᒉᐸᔨᒡ᙮ 

 

ᐅᑕ ᒫᒃ ᐆ ᒪᓯᓇᐦᐄᑲᓐ ᓂᑲᐃᔑ ᒪᓯᓇᐦᐁᓈᓐ ᑖᓐ ᐁᐃᔑᓈᑯᐦᒡ ᓀᔥᑦ ᐋᓐ ᐁᑎ ᐃᔅᐸᔨᒡ ᐆ ᐁᐃᔑ ᓂᑐ ᒋᔅᒉᔨᑖᑲᓅᒡ 

ᒉᐃᔑ ᑖᐦᑲᐦᐄᒉᐸᔨᒡ᙮ 

 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓂ ᐧᐄᐦᑌᓈᓐ ᑖᓐ ᑳᐃᔑ ᒥᔅᐧᑳᑖᔮᒡ ᑌᑲᔅ ᒉᒌ ᓂᓯᑐᐦᑕᒫᐦᒡ ᐊᓐᑌ ᐊᓐ ᐁᑎᑯᐦᒡ ᒋᐧᕌᓕᔅ ᐁᐃᔑ ᐋᐱᑎᓯᓈᓅᒡ, ᓀᔥᑦ 

ᑲᔦ ᒉᒌ ᐧᐄᔅᑖᑲᓅᐦᒡ ᑖᓐ ᒉ ᐃᔥ ᓂᑕᐧᐁᔨᐦᑖᑯᒡ ᐆ ᐁᐧᐄᔥ ᐃᐦᑑᑖᑲᓅᐦᒡ ᐁᑳ ᐋᐦᐧᑳᔮᒡ ᒉᒌᔥ ᑖᑲᐦᐄᒉᐸᔨᐦᒡ ᐆ 

ᐋᐱᑎᓱᐧᐃᓐ, ᒉᒌ ᒪᓯᓈᑌᒡ ᐁᑳ ᐹᓯᒡ ᒉᒌ ᐃᔑ ᑖᑲᐦᐄᒉᐸᔨᒡ ᒣᐧᑳᒡ ᐁᐱᒥᐸᔨᒡ ᐊᓐ ᒫᔨᓐ᙮ 

 

 

ᒉᐧᑳᔫᐦ ᑳ ᐧᐄᐦᑖᑲᓅᐦᐧᑳᐤ ᐁ ᒧᑯᓵᑳᑌᔨᑕᒥᐦᐄᐧᐁᐧᑳᐤ 

ᓂ ᐧᐄᐦᑌᓈᓐ ᑖᓐ ᑳᐃᔑ ᐧᐄᑎᐦᐧᑳᐤ ᒉᐧᑳᔫ ᐁ ᒧᑯᔅᑳᑌᔨᑕᒥᐦᐄᑯᐧᑖᐤ ᐊᓂᒌ ᑲᒥᐸᓃᒡ 

ᑳ ᐊᔨᒥᐦᐄᒋᔅᐧᑖᐤ᙮

20 

ᐁᐃᔅ ᐳᑯᓭᔨᐦᑖᑲᓄᐦᒡ ᒉ ᐃᔅᐸᔨᒡ 

ᓂ ᐧᐄᐦᑌᓈᓐ ᐊᓂᔫ ᓇᔅᒡ ᐁ ᑖᑲᐦᐄᒉᐸᔨᐧᑳᐤ, ᑖᐱᔅᑯᓐ ᒉᒌ ᐃᔑ ᒥᔫᑖᐦᑲᐦᐆᑌᒡ ᒫᒃ ᑲᔦ ᑖᓐ ᒉᒌ ᐃᔑ 

ᐧᐊᓈᒋᐦᐄᐧᐁᒪᑲᐦᒡ ᐁ ᐃᔑ ᑖᑯᐦᐆᑌᒡ, ᓇᓈᐦᑯ ᒋᑲᒌ ᐃᔅᐸᔨᔫ ᐊᓐᑌ ᐊᔅᒌᐦᒡ ᓀᔥᑦ ᐊᓂᔫ ᐁᑎᑯᐦᐧᑳᐤ ᐊᓐᑌ 

ᐊᔅᒌᐦᒡ᙮ 

 

ᐊᓐ ᐙ ᐃᐦᑎᓈᓅᐦᒡ ᐁᑳ ᐋᐦᒀᒡ ᒉᒌ ᐃᔑ ᑖᐦᑲᐦᐄᒉᐸᔨᐦᒡ 

ᐆ ᐋᐸᑎᓱᐎᓐ 

ᓵᔅ ᓂᒋᔅᒉᔨᐦᑌᓈᓐ ᑖᓐ ᒉ ᐃᔑ ᓂᑐᐌᔨᐦᑖᑯᐦᒡ ᒉᒌ ᐃᐦᑎᓈᓅᒡ ᐁᑳ ᒉᒌ ᐃᔅᐸᔨᐦᒡ ᐆ᙮ ᓂ ᐐᐦᑌᓈᓐ ᐅᑕ ᓂᔮᓐ 

ᐊᓐ ᒉ ᐃᐦᑎᔮᐦᒡ ᒉ ᐃᔥᐱᔥ ᐱᒥᐸᔨᐦᒡ ᐆ ᐋᐸᑎᓱᐎᓐ᙮ 

ᐁᐅᒄ ᐆ ᐅᔖᐦ ᒉ ᐃᐦᑎᔮᐦᒡ, ᔮᐃᑌᐃ ᓂᑲ ᒋᔅᑯᑕᒧᐙᓈᓂᒡ ᐊᓂᒌ ᐊᐌᓂᒌ ᓂᔮᓐ ᒉ ᐐᒑᐸᑎᓰᒥᔨᒥᐦᑣᐤ ᒫᑲ 

ᐃᐦᑕᑯᓂᔨᒉ ᒉ ᐃᔑ ᐋᐸᒋᐦᐄᑰᑦ ᑦᕎᐃᓚᔅ ᐁᒄ ᒫᒃ ᒉᒌ ᒥᔫ ᒋᔅᒉᔨᐦᑕᐦᒀᐤ ᐅᔫ: 

▪ ᓂᔮᓐ ᑖᓐ ᐁ ᐃᐦᑎᔮᐦᒡ ᐁᐐ ᓈᓈᑲᒋᐦᑖᔮᐦᒡ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᐊᔅᒌ ᑲᔦ ᑖᓐ ᐁ ᐃᔑ ᐃᐦᑕᑯᐦᒡ ᐊᓂᑌ 

▪ ᑲᔦ ᑖᓐ ᒉ ᐃᐦᑎᓈᓅᐦᒡ ᐁᑳ ᐹᓯᒡ ᒉᒌ ᐃᔑ ᑖᐦᑲᐦᐆᑌᒡ ᐊᓐ ᐋᐸᑎᓱᐎᓐ, ᑖᓂᑌ ᒥᒄ ᒉ ᐋᐸᑎᓯᐙᑴᓂᒡ᙮  

 

ᑲᔦ ᒫᒃ ᒋᑲ ᐃᐦᑕᑯᓐ ᑖᓐ ᒉ ᐃᔑ ᔮᒀᐤ ᓈᓈᑲᒋᐦᑖᔮᐦᒡ ᐁᑳ ᐎᔦᔅ ᒉᒌ ᐃᔅᐸᔨᐦᒡ ᒉᒀᓐ ᐊᓂᑌ ᔮᐸᑎᓯᓈᓅᐦᒡ ᒫᒃ ᐋᐦᒀᒡ 

ᐃᔅᐸᔨᐦᒉ ᒉᒀᓐ ᒋᑲ ᐃᐦᑕᑯᐦᒡ ᑖᓐ ᒉ ᐃᐦᑎᓈᓅᐦᒡ ᐁ ᒫᒥᑐᓀᔨᒫᑲᓅᑣᐤ ᐋᐸᑎᓰᓲᒡ ᓀᔥᑕ ᐊᓂᑕ ᐙᔅᑳᓐ ᒉᒌ 

ᓈᓈᑲᒋᐦᑖᑲᓅᐦᒡ ᐊᓂᑕ ᐁ ᐋᐸᑎᓯᓈᓅᒡ᙮



 

 
 

 

ᐊᓐ ᐁ ᐃᔥᐱᔥ ᐋᐦᒀᒋᐸᔨᐦᒡ ᒉᒀᓐ ᐁ ᐃᔅᐸᔨᐦᒡ ᐁᑯᑦ ᒉ ᐅᐦᒋ ᒋᔅᒉᔨᐦᑖᑯᐦᒡ 

ᑖᓐ ᒉ ᐃᔑ ᐋᐸᑎᓰᐦᑲᐦᑖᑲᓅᐦᒡ ᐁᐐ ᓇᑳᐦᐄᑲᓅᐦᒡ 

ᓂᑲ ᐐᐦᑌᓈᓐ ᑖᓐ ᐁ ᐃᑌᔨᐦᑕᒫᐦᒡ ᒉ ᐃᔥᐱᔥ ᑖᐦᑲᐦᐆᑌᒡ ᑆᒥᔅ ᒌ ᐃᐦᑑᑕᒫᐦᒉ ᐊᓐ ᓂᐹ ᐃᐦᑑᑌᓈᓐ ᐁᐐ ᓇᑳᐦᐊᒫᐦᒡ᙮ 

ᐁᐅᒄ ᐆ ᓃᔓᔨᒡ ᒉᒌ ᐃᔑ ᑖᐦᑲᐦᐄᒉᐸᔨᐦᒡ: 

 

ᓇᒧᐃ ᒦᐦᒀᒡ ᑖᐦᑲᐦᐆᑌᐤ ᒫᒃ ᒥᒄ ᐊᐱᔒᔥ 

ᐋᑦ ᒥᒄ ᐊᐱᔖᔥ ᐃᐦᑕᑯᐦᒉ ᒉ ᐃᔑ ᑖᐦᑲᐦᐆᑌᒡ ᒋᑲᒌ ᐃᔑᓈᑯᓐ ᔮᐸᒡ ᐌᐃᐱᔅᒌᔥ ᒉᒌ ᑖᐦᑲᐦᐆᑌᐤ ᒫᒃ ᐁᐅᒄ 

ᐆ ᒋᑲᒌ ᐃᔅᐸᔫ ᑲᔦ: 

▪ ᓃᐦᑖᔒᔥ ᐁ ᐃᔅᐸᔨᒡ ᑖᓐ ᒋᐹ ᐃᑌᔨᐦᑖᑯᓐ ᒫᒃ ᒋᐹ ᐃᔑᓈᑯᓐ ᐊᓐ ᔦᐦᔦᐙᑐᑖᑲᓅᐦᒡ ᐐᐐᑎᒥᐦᒡ, ᑲᔦ ᓂᐲ ᓀᔅᑕ ᐊᔅᒌ 

▪ ᐁᑳ ᐃᔥᐱᔥ ᓂᐦᑖᐅᒋᑣᐤ ᒥᔅᑎᑯᒡ ᐊᓂᑌ ᐁ ᐃᐦᑖᑣᐤ ᐊᐌᓰᓯᒡ ᓀᔅᑕ ᑲᔦ 

ᐅᒦᒋᒧᐙᐤ ᐁᑳ ᐃᔥᐱᔥ ᐃᐦᑕᑯᓂᔨ 

 

 

ᐁᑎᑑ ᐁ ᐃᔑ ᑖᐦᑲᐦᐆᑌᒡ 

ᐁᑎᑑ ᒥᔅᑕᐦᐋᒌᔥ ᐁ ᑖᐦᑲᐦᐆᑌᒡ ᐁᐅᒄ ᐆ ᒉᒌ ᐃᔅᐸᔨᐦᒡ; 

▪ ᓃᐦᑖᐦᒡ ᐁ ᐃᔅᐸᔨᐦᒡ ᑖᓐ ᐁ ᐃᔑ ᑖᐦᑲᐦᐆᑌᒡ ᐊᓐ ᔦᐦᔦᐙᑐᑖᑲᓅᐦᒡ, ᓀᔅᑕ ᓂᐲ ᑲᔦ ᐊᔅᒌ 

▪ ᐌᑖᒡ ᓃᐦᑖᒡ ᑖᓐ ᐯ ᐃᔑ ᓂᐦᑖᐅᒋᐦᑣᐤ ᒥᔅᑎᑯᒡ ᑲᔦ ᐊᐌᓰᓯᒡ ᐁᑳ ᐃᔥᐱᔥ ᐃᐦᑖᑣᐤ ᐊᓂᔫ ᐄᓅᒡ 

ᓀᑕᐌᔨᒫᑣᐤ ᐁᐐ ᐱᒫᒋᐦᐄᓱᑣᐤ 

ᒥᒄ ᒫᒃ, ᐊᓐ ᐁᑎᑑ ᐁ ᐃᔑ ᑖᐦᑲᐦᐆᑌᒡ ᒉᒀᓐ ᓇᒧᐃ ᐅᐦᒋᐦᐋᑲᓅ ᐊᐌᓐ ᒉᒌ ᓂᑑᐦᐆᑦ ᐊᓂᑌ 

ᓂᔮᓈᑲᒋᐦᑖᑲᓅᐦᒡ ᐊᔅᒌ ᓀᔅᑕ ᔮᐸᒡ ᒋᑲᒌ ᐃᐦᑑᑕᒧᒡ ᑖᓐ ᑳᒌ ᐯᒋ ᐃᐦᑎᑣᐤ ᐊᓂᑌ᙮ 

 
 

 

ᒥᔅᑕᐦᐄ ᐁ ᑖᐦᑲᐦᐆᑌᒡ 

 
ᐁ ᐅᔅᒀᐦᒋᐸᔨᐦᒡ ᑖᓐ ᐁ ᐃᔑ ᑖᐦᑲᐦᐆᑌᒡ ᒫᐤ ᒉᒌ ᐃᐦᑑᑖᒉᒪᑲᐦᒡ: 

 

▪ ᓃᐦᑖᐦᒡ ᒋᑲ ᒌ ᐃᔅᐸᔫ ᑖᓐ ᒋᐹ ᐃᑌᔨᐦᑖᑯᓐ ᒫᒃ ᒋᐹ ᐃᔑᓈᑯᓐ ᐊᓐ ᔦᐦᔦᐙᑐᑖᑲᓅᐦᒡ ᐐᐐᑎᒥᐦᒡ, ᑲᔦ ᓂᐲ ᓀᔅᑕ ᐊᔅᒌ 

 

▪ ᓇᒧᐃ ᒋᑲ ᐅᐦᒋ ᓂᐦᑖᐅᒋᓐ ᒉᒀᓐ ᑲᔦ ᓇᒧᐃ ᑲᑕ ᐅᐦᒋ ᐃᐦᐆᒡ ᐊᐌᓰᓯᒡ ᐊᓂᑕ ᐌᐦᒋ ᐱᒫᒋᐦᐆᑣᐤ ᐄᓅᒡ 

 

ᑖᐺ ᑲᔦ ᒋᑲᒌ ᐃᔑᓈᑯᓐ, ᒥᔅᑕᐦᐄ ᐁ ᐗᓈᑕᐦᒡ ᒉᒀᓐ ᒋᑲ ᑖᐦᑲᐦᐆᑰᒡ ᐊᐌᓰᓯᒡ ᐊᓂᑌ ᐊᓐ ᐊᔅᒌ ᐁ 

ᐱᒥᐸᔨᐦᒡ ᐁ ᓂᑑ ᒋᔅᒉᔨᐦᑖᑲᓅᐦᒡ, ᒫᒃ ᑲᔦ ᒋᑲᒌ ᑖᐦᑲᐦᐆᑌᐤ ᐊᓐ ᔦᐦᔦᐙᑐᑖᑲᓅᐦᒡ ᐐᐐᑎᒥᐦᒡ, ᓂᐲ 

ᓀᔅᑕ ᑲᔦ ᐊᓐ ᐊᔅᒌ ᒥᓯᐌ ᐊᓂᑌ ᐙᔅᑳ ᑳ ᐃᔑ ᐃᐦᑕᑯᐦᒡ ᐁᐅᒄ ᒫᒃ ᐅᔫ ᒉ ᑖᐦᑲᐦᐆᑯᑣᐤ ᐊᐌᓰᓯᒡ ᒉᒃ 

ᐁᑳ ᒉᒌ ᐃᐦᑖᑣᐤ ᐊᓂᑌ ᑳᒌ ᐃᐦᑖᑣᐤ 

ᐊᓐ ᒉ ᐃᔑ ᓈᓈᑲᒋᐦᑖᔮᐦᒡ ᒣᒀᒡ ᐱᒥᐸᔨᐦᒉ ᐆ ᐋᐸᑎᓱᐎᓐ ᐁᐅᒄ 

ᐆ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

ᓂᑖᔨᒨᑌᓈᓐ ᑖᓐ ᓂᐦᐋᐤ ᐁ ᐃᐦᑎᔮᐦᒡ ᐁ ᓂᑑ ᒋᔅᒉᔨᐦᑕᒫᐦᒡ ᑖᓐ ᐁᑎᑑ ᒉᒌ ᐃᐦᑎᔮᐦᒡ ᐁᐐ ᓈᓈᒋᐦᑖᔮᐦᒡ 

ᐊᔅᒌ ᓀᔅᑕ ᑖᓐ ᐁ ᐃᔑ ᐃᐦᑕᑯᐦᒡ ᒉᒀᓐ ᐊᓂᑌ᙮ ᐆ ᐋᐸᑎᓱᐎᓐ ᒋᑲ ᒋᐦᒌᑳᑲᓅ ᒣᒀᒡ ᐐᑳᐴᐦᑖᑲᓅᐦᒉ ᐆ 

ᒫᐃᓐ ᑲᔦ ᐃᔅᑯᑕᒃ ᐃᒥᐸᔨᐦᒉ᙮  

ᐁᐅᒄ ᐆ ᐙ ᐃᐦᑑᑕᒫᐦᒡ: 

▪ ᐆ ᐋᐸᑎᓯᐎᓐ ᐁ ᐱᒦᐦᑳᑲᓅᐦᒡ ᐁᑳ ᒉᒌ ᐃᐦᑕᑯᐦᒡ ᒉᒀᓐ ᐹᓯᒡ ᒉᒌ ᐃᔑ ᑖᐦᑲᐦᐄᒉᐸᔨᐦᒡ ᑖᓐ ᑳ ᐃᔑ ᐳᑯᔐᔨᐦᑖᑯᐦᒡ 

▪ ᑏᐌᐦᒡ ᒉᒌ ᐙᐸᐦᑖᑲᓅᐦᒀᐤ ᐊᓂᔫᐦ ᐁᑳ ᐅᐦᒋ ᐃᑌᔨᐦᑖᑲᓅᐦᒀᐤ ᒉ ᐃᔅᐸᔨᐦᒀᐤ ᒫᒃ ᐊᓂᔫᐦ ᒉᒀᔫᐦ ᐋᐦᒀᒡ ᒉᒌ ᐃᔑ ᑖᐦᑲᐦᐄᒉᐸᔨᐦᒀᐤ 

▪ ᔮᐃᑌᐃ ᒉᒌ ᐃᐦᑑᑖᑲᓅᐦᒀᐤ ᐊᓂᔫᐦ ᒉᒀᔫᐦ ᑖᓐ ᑳ ᐃᔑ ᒪᓯᓇᐦᐄᑲᓅᐦᒡ ᐊᓂᑕ 

ᒪᓯᓇᐦᐄᑲᓐ ᑳ ᐅᔑᐦᑖᑲᓅᐦᒡ ᐁ ᐋᔨᒨᑌᒡ ᑖᓐ ᒉ ᐃᔑ ᑖᐦᑲᐦᐆᑌᒡ ᐊᔅᒌ ᓀᔅᑕ ᑲᔦ ᐁ 

ᐐᐦᑖᑯᐦᒡ ᒉᒌ ᐃᐦᑑᑦᔮᑲᓅᐦᒡ ᑖᓐ ᐁ ᐃᔑ ᐋᔨᒨᑌᒡ ᐊᓂᑕ ᑲᔦ ᔮᐃᑌᐃ ᒉᒌ 

ᐐᒋᐦᐄᐌᐸᔨᐦᒀᐤ᙮ 

▪ ᒉ ᑯᐃᔅᑯᓈᑯᐦᑖᑲᓅᐦᒡ ᒫᒃ ᒉ ᐋᐦᑎᓂᑲᓅᐦᒡ ᑖᓂᑕ ᐁᑳ ᒧᔮᒻ ᐃᔑᓈᑯᐦᒡ ᐊᓐ ᐙ ᐃᔑᓈᓈᑲᒋᐦᑖᑲᓅᐦᒡ 

 ᐁᑳ ᐅᔖᒻ ᒉᒌ ᐃᔑ ᑖᐦᑲᐦᐆᑌᒡ ᐆ ᐋᐸᑎᓱᐎᓐ   

 
 

 

ᐁ ᒫᐅᔑᑯᐸᔨᐦᒀᐤ ᑖᓐ ᐁ ᐃᔑ ᑖᐦᑲᐦᐄᒉᐸᔨᒀᐤ 

 
ᐁᔫ ᑲᔦ ᓂᒌ ᑲᓇᐙᐸᐦᑌᓈᓐ ᒉᒀᔫᐦ ᐊᓂᔫᐦ ᒥᔮᐅᔑᑯᐸᔨᐦᒀᐤ ᐁ ᐃᔑ ᑖᐦᑲᐦᐄᒉᐸᔨᐦᒀᐤ ᐅᐦᒋ ᐆ ᐋᐸᑎᓯᐎᓐ ᐯᒦᐦᑲᒫᐦᒡ᙮ 

 ᑳ ᓂᑑ ᒋᔅᒉᔨᐦᑕᒫᐦᒡ ᓂᒌ ᑲᓇᐙᐸᐦᑌᓈᓐ ᒉᒄ ᐋᐸᑎᓯᐎᓐᐦ ᒦᓐ ᐯᒦᐦᑳᑲᓅᐦᒀᐤ ᐅᑌ ᐄᑌᐦᒉ ᒋᔑᓀ ᐁ ᐱᒥᐸᔨᐦᒀᐤ ᒫᒃ ᐊᓂᔫᐦ ᒉᐐ 

ᒋᐦᒋᐸᔨᐦᑖᑲᓅᐙᑴᓐ ᐅᑌ ᐃᔑ ᓃᔥᑖᒥᐦᒡ᙮ ᒥᒄ ᐊᓐ ᒉᒀᓐ ᐁ ᐃᔑ ᐃᐦᑕᑯᐦᒡ ᐊᓂᑌ ᐹᑎᒫ ᒋᑲᒌ ᑖᐦᑲᐦᐆᑌᐤ᙮ 

 

ᐁᐅᒄ ᒫᒃ ᐅᔫᐦ ᒫᐅᒡ ᒉᒌ ᑖᐦᑲᐦᐆᑌᒀᐤ ᐅᑌ ᐃᔑ ᐹᑎᒫ: 

▪ ᓇᓈᐦᑰ ᐊᐌᓰᓯᒡ ᒋᑲ ᑖᐦᑲᐦᐆᑰᒡ, ᐊᑎᐦᑯᒡ ᑲᔦ ᐊᓂᑌ ᑳ ᐃᐦᑖᑣᐤ 

▪ ᐊᓂᑌ ᐁ ᐃᐦᑖᑣᐤ ᐄᓅᒡ, ᒬᐦᒡ ᐊᓂᑌᐦ ᐁ ᐅᐦᑎᓰᓈᓅᒡ ᔔᓕᔮᐤ ᐁ ᐅᔑᐦᐋᑲᓅᑦ, ᐋᐸᑎᓱᐎᓐᐦ, 

 ᒫᒃ ᐁ ᐙᔅᑳᐦᐄᑲᓂᐦᒑᓅᒡ 



24 

ᒥᓯᐌ ᑖᓐ ᐁ ᐃᔑ ᐃᐦᑕᑯᐦᒡ 
ᒉᒀᓐ ᐙᔥᑳ ᐁ ᐃᐦᑖᔨ 

 
ᓇᓈᐦᑰ ᐁ ᐃᔑᓈᑯᐦᒡ ᔦᑳᐤ 
 

ᒌᔑᒄ ᐁ ᐃᑌᔨᐦᑖᑯᐦᒡ 

 

ᑖᓐ ᐁ ᐃᔑ ᐃᐦᑕᑯᐦᒡ ᐃᔅᐱᒥᐦᒡ ᒌᔑᑯᐦᒡ 

 
ᓂᐲ

ᓇᓈᐦᑰ ᐁ ᐃᔑᓈᑯᐦᒡ ᔦᑳᐤ 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓂᒌ ᓂᑑ ᒋᔅᒉᔨᐦᑌᓈᓐ ᑖᓂᑌ ᔮᐸᑎᓯᓈᓅᐦᒡ ᒥᓯᐌ ᐋᐸᒋᐦᐋᑲᓂᒡ ᒨᔥ ᒉᒌ ᓅᑯᔑᑣᐤ ᑖᓂᑌ ᐁ ᐃᐦᑖᑣᐤ ᑲᔦ ᓂᒌ 

ᓂᑑ ᒋᔅᒉᔨᐦᑌᓈᓐ ᑖᓐ ᐁ ᐃᔑᓈᑯᐦᒡ ᑲᔦ ᐁ ᐃᑌᔨᐦᑖᑯᐦᒡ ᓇᓈᐦᑰ ᔦᑳᐤ ᐁ ᐃᔑ ᐹᐲᐦᑐᐙᒡ, ᐅᔖ ᑮᐹ ᓂᒌ ᐐ 

ᒋᔅᒉᔨᐦᑌᓈᓐ ᒉᒄ ᐁ ᐃᐦᑕᑯᐦᒡ ᐊᓂᑕ ᔦᑳᐦᒡ᙮ ᑲᔦ ᒫᒃ ᔮᒀᐤ ᓂᒌ ᑲᓇᐙᐸᒫᓈᓂᒡ ᓇᓈᐦᑰ ᐊᓯᓃᒡ ᐊᓂᑕ ᐊᓐ ᑳ ᓂᑑ 

ᒋᔅᒉᔨᐦᑕᒫᐦᒡ ᐊᔅᒌ ᒧᐌᐦᒡ ᐆ: 

• ᒉᒄ ᐊᓯᓃ ᐁ ᐃᐦᑖᑦ ᐊᓂᑕ ᑲᔦ ᑖᓐ ᐁ ᐃᔑᓈᑯᓯᑦ ᓀᔅᑕ ᒉᒀᓐ ᒌᑰ ᐁ ᐃᔑ ᐃᐦᑕᑯᐦᒡ ᐊᓂᑕ ᐊᓯᓃᐦᒡ ᒉᒌ 

ᐅᐦᑖᐸᒋᐦᐅᓈᓅᐦᒡ 

• ᑖᓐ ᐁ ᐃᔥᐱᔥ ᐃᐦᑕᑯᐦᒡ ᐊᓂᑕ ᐱᔻᐱᔅᒄ ᒉᒌ ᐅᐦᒋ ᐅᐦᑎᓰᓈᓅᑴ ᔔᓕᔮᐤ ᐊᓂᑕ ᐅᐦᒋ, ᓂᐲ ᐁ ᓂᑑ 

ᒋᔅᒉᔨᐦᑖᑲᓅᐦᒡ ᒉᒀᓐ ᐁ ᐅᐦᑕᑯᐦᒡ ᐊᓂᑌ ᑲᔦ ᐊᓂᔫᐦ ᒉᒀᔫ ᒉᒌ ᐃᐦᑕᑯᐦᒡ ᐊᓂᑕ ᐱᒋᐳᔨᑐᐎᓐ 

ᐁᒄ ᒫᒃ ᒫᐦᒋᒡ, ᓂᒌ ᓂᑑ ᒋᔅᒉᔨᒫᓈᓂᒡ ᐊᓯᓃᒡ ᐁᒌ ᐋᐸᒋᐦᑖᔮᐦᒡ ᐊᓐ ᒉᒀᓐ ᔮᐸᑕᐦᒡ ᒉᒌ ᐅᐦᒋ ᒋᔅᒉᔨᒫᑲᓅᑦ 

ᐊᓯᓃ ᑖᓐ ᒉ ᐃᔅᐸᔨᑦ ᐃᔅᑯᑕᒃ ᐐᐦᑯᑕᐦᐙᑲᓅᑌ ᐊᓂᑐ ᐅᐦᒋ ᓂᑖᒥᓯᓀ ᐃᔅᑯᑕᒃ ᓂᐲᔫ ᑖᐦᒋᔅᑳᑯᑌ ᑲᔦ 

ᐊᓂᔫ ᐊᒃᓯᒋᓐ ᑳ ᐄᓈᓅᐦᒡ, ᐆ ᒉᒀᓐ ᓇᒧᐃ ᓅᑯᓐ᙮ 

ᑖᓐ ᑳ ᐃᐦᑑᑕᒫᐦᒡ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᐁᒌ ᓂᑑ ᒋᔅᒉᔨᐦᑕᒫᐦᒡ 

ᐊᓐ ᓃᔥᑕᒻ ᑳ ᒫᒨᓇᒫᐦᒡ ᑖᓐ ᑳ ᐃᔑ ᒥᔅᑯᐙᐦᑖᔮᐦᒡ ᓂᒌ ᐐᒋᐦᐄᑯᓈᓐ ᐁᑳ ᒉᒌ ᐱᒦᐦᑳᑲᓅᐦᒡ ᐆ ᐋᐸᑎᓱᐎᓐ ᐲᐦᒡ ᐊᓂᑌ 

ᒉ ᐃᐦᑕᑯᐦᒡ ᒉ ᐃᔑ ᑖᐦᑲᐦᐆᑌᒡ᙮ ᑲᔦ ᒌ ᐋᐸᑕᓐ ᓇᓈᐦᑰ ᐁᒌ ᐅᐦᒋ ᐎᔦᔨᐦᑖᑲᓅᒡ ᑖᓐ ᒉ ᐃᔑ ᐋᐸᑎᓯᓈᓅᐦᒡ ᐊᓯᒋ 

ᐆᔫ: 

ᑖᓐ ᒉ ᐃᐦᑎᓈᓅᐦᒡ ᐁ ᐐᐦᑯᑕᐦᐙᑲᓅᑣᐤ ᐊᓯᓃᒡ 

ᒉ ᐃᔑᓈᑯᐦᑖᑲᓅᐦᒡ ᐊᓂᑕ ᒉ ᒨᓇᐦᐄᑳᓅᐦᒡ 

ᒉ ᐃᔑ ᓇᓈᑲᒋᐦᑖᑲᓅᐦᒡ ᑖᓐ ᐁ ᐃᐦᑎᓈᓅᐦᒡ ᔮᒀᐤ ᐁᐐ ᓂᑑ ᒋᔅᒉᔨᒫᑲᓅᑦ ᐊᓯᓃ 

 

ᐊᓐ ᒫᒃ ᐁᑎᑑ ᐁ ᒋᔅᒉᔨᐦᑕᒫᐦᒡ ᑖᓐ ᒉ ᐃᐦᑎᔮᐦᒡ ᓂᐐᒋᐦᐄᑯᓈᓐ ᑖᓐ ᒉ ᐃᔑᓈᑯᐦᒡ ᐊᓂᑌ ᒉ ᒋᒪᑌᒀᐤ ᐙᔅᑳᐦᐄᑲᓐᐦ ᑲᔦ 

ᐊᓂᔫ ᒉᒀᔫᐦ ᒉ ᓂᑐᐌᔨᐦᑖᑯᐦᒀᐤ ᐊᓂᑕ ᐁᑯᑦ ᒫᐅᒡ ᒉᒌ ᐅᐦᒋ ᒥᔫᐐᒋᐦᐄᐌᒪᑲᐦᒡ : 

 

ᑖᓐ ᒉ ᐃᔥᐱᔥ ᑖᐦᑲᐦᐄᒉᒪᑲᐦᒡ 

ᐁ ᓈᓈᑲᒋᐦᑖᑲᓅᐦᒡ ᑖᓂᑌ ᒉ ᐄᑖᔑᑰᐦᒡ ᓂᐲ ᐊᓂᑕ ᒫᐃᓂᐦᒡ ᐁ ᐅᐦᑖᔑᑰᐦᒡ 

ᒉ ᔮᐃᒋᐦᑖᑲᓅᐦᒡ ᑲᔦ ᒉ ᔮᐃᒋᑳᐴᐦᒡ ᒉᒀᓐ ᐊᓂᑕ ᐁ ᓅᑕᓯᓈᓅᐦᒡ 

 

ᐁᒄ ᒫᒃ, ᐆ ᒥᓯᐌ ᑖᓐ ᑳ ᐃᔑ ᓂᑑ ᒋᔅᒉᔨᐦᑕᒫᐦᒡ ᐁᑯᑦ ᑳ ᐅᐦᒋ ᒋᔅᒉᔨᐦᑕᒫᐦᒡ ᐁᑳ ᒉ ᐅᐦᒋ ᐅᓯᐦᑖᒉᐸᔨᐦᒡ ᐋᓯᑦ     

ᑳ ᐄᓈᓅᐦᒡ᙮ 

ᒥᓯᐌ ᑖᓐ ᐁ ᐃᔑ ᐃᐦᑕᑯᐦᒡ ᒉᒀᓐ ᐙᔥᑳ ᐁ ᐃᐦᑖᔨᐦᒃ 

 
ᒌᓯᒄ ᐁ ᐃᑌᔨᑖᑯᐦᒡ 

 
 
 
 
 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓂᒌ ᐋᔨᒨᑌᓈᓐ ᑖᓐ ᒣᒀᒡ ᑳ ᐃᑌᔨᐦᑖᑯᐦᒡ ᐊᓂᑕ ᒉ ᐋᐸᑎᓯᓈᓅᐦᒡ ᐁᐅᒄ ᐆ ᑳ ᐐᐦᑕᒫᐦᒡ: 

ᑖᓐ ᐁ ᐃᔥᐱᔥ ᒋᒨᐦᒡ ᒫᒃ ᒥᔅᐳᐦᒡ ᐯᔭᒄ ᐱᐳᓐᐦ 

ᐁ ᐃᔥᐱᔒᐌᒡ 

ᒧᔮᒻ ᐁ ᐃᑌᔨᐦᑖᑯᐦᒡ ᒫᒃ ᑲᔦ ᑖᓐ ᑳ ᐃᔥᐱᔥ ᒋᔑᑌᒡ ᒫᒃ ᑖᓐ ᑳ ᐃᔥᐱᔥ ᒫᐅᒡ ᑕᐦᑳᔮᒡ 

ᑲᔦ ᓂᒌ ᓈᓈᑲᒋᐦᑖᓈᓐ ᒌᔑᒄ ᑖᓐ ᐁ ᐃᑌᔨᐦᑖᑯᐦᒡ ᒋᑲᒌ ᐃᔑᓈᑯᓐ ᒫᒃ ᐋᐦᒌᐤᐦ ᒉᒌ ᐃᑌᔨᐦᑖᑯᐦᒡ ᐅᑌ ᐃᔑ 

ᓃᔕᑖᒥᐦᒡ, ᓀᔅᑕ ᑲᔦ: 

ᐋᐦᒌᐤ ᒋᑲᒌ ᐃᔅᐸᔫ ᐁ ᐃᔥᐱᔥ ᒋᒨᐦᒡ ᒫᒃ ᒥᔅᐳᐦᒡ 

ᐋᐦᒌᐤᐦ ᒋᑲᒌ ᐃᑌᔨᐦᑖᑯᓐ ᐁ ᒋᔑᑌᒡ ᒫᒃ ᐁ ᑕᐦᑳᔮᒡ 

ᒋᑲᒌ ᐃᔑᓈᑯᓐ ᐹᓯᒡ ᐁ ᐃᑌᔨᐦᑖᑯᐦᒡ ᐐᐐᑎᒥᐦᒡ ᒌᔑᒄ ᐁ ᑲᓇᐙᐸᐦᑖᑲᓅᐦᒡ  

 

ᑖᓐ ᑳ ᐃᐦᑑᑕᒪᓐ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ 

ᒌᔑᒄ ᐁ ᑲᓇᐙᐸᐦᑖᑲᓅᒡ ᑖᓐ ᐁ ᐃᑌᔨᐦᑖᑯᐦᒡ ᐁᑯᑦ ᑳ ᐅᐦᒋ ᒋᔅᒉᔨᐦᑕᒫᐦᒡ ᐁ ᓂᑐᐌᔨᐦᑖᑯᐦᒡ 

ᐋᐦᒌᐤᐦ ᒉᒌ ᐃᔑᓈᑯᐦᑖᑲᓅᒀᐤ ᐙᔅᑳᐦᐄᑲᓐᐦ ᓀᔥᑕ ᑯᑕᒃ ᒉᒀᔫᐦ ᐁ ᐅᔑᐦᑖᑲᓅᒀᐤ ᐁ 

ᒫᒥᑐᓀᔨᐦᑖᑲᓅᐦᒡ ᑖᓐ ᒉᒌ ᐃᔑ ᐋᐦᒌᐤ ᐃᑌᔨᐦᑖᑯᐦᒡ ᐐᐐᑎᒥᐦᒡ᙮ 

ᑖᓐ ᐁ ᐃᔥ ᐃᐦᑕᑯᐦᒡ ᐃᔅᐱᒥᐦᒡ ᒌᔑᑯᐦᒡ 
 

 

 

 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓂᒌ ᓂᑑ ᒋᔅᒉᔨᐦᑌᓈᓐ ᐐᐐᑎᒥᐦᒡ ᐁ ᐃᑌᔨᐦᑖᑯᐦᒡ ᐙᔥᑳ ᒌᔑᒄ, ᑲᔦ ᒉᒀᓐ ᒉᔐᐌᒪᑲᐦᒡ ᒫᒃ ᐁ 

ᒌᐦᑳᔮᔥᑌᒡ ᐅᔖ ᒫᒃ ᓂᒌ ᓂᑑ ᒋᔅᒉᔨᐦᑌᓈᓐ ᐁ ᐃᑌᔨᐦᑖᑯᐦᒡ ᐊᓐ ᐁ ᔫᐌᐸᔨᐦᒡ᙮ 

ᒉᐧᑳᔫᐦ ᑳ ᐧᐄᐦᑖᑲᓅᐦᐧᑳᐤ ᐁ ᒧᑯᓵᑳᑌᔨᑕᒥᐦᐄᐧᐁᐧᑳᐤ 

ᐊᓂᒌ ᑲᒻᐸᓃᒡ ᑳ ᐊᔨᒥᐦᐄᒋᔅᑣᐤᐦ ᓂᒌ ᐐᐦᑕᒫᑯᓈᓂᒡ ᐁ ᒋᔅᑌᔨᐦᑖᑯᐦᒡ ᒉᒌ ᓈᓈᑲᒋᐦᑖᑲᓅᐦᒡ 

ᐯᔭᑯᓂᐦᒡ ᒉᒌ ᐃᑌᔨᐦᑖᑯᐦᒡ ᐊᓐ ᐁ ᔫᐌᐸᔨᐦᒡ᙮ 

ᑖᓐ ᑳ ᐃᐦᑑᑕᒫᐦᒡ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᐁᒌ ᓂᑑ ᒋᔅᒉᔨᐦᑕᒫᐦᒡ 

ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᓂᒌ ᐐᒋᐦᐄᑯᓈᓐ ᑳ ᐌᔦᔨᐦᑕᒫᐦᒡ ᑖᓐ ᒉ ᐃᐦᑑᑖᑲᓅᐦᒀᐤ ᐊᓂᔫᐦ ᒉᒀᔫᐦ ᑳ ᓂᑑ 

ᒋᔅᒉᔨᐦᑕᒫᐦᒡ ᒉᔅᑎᓈᔥ ᒉ ᑖᐦᑲᐦᐆᑌᒀᐤ ᒌ ᐋᔨᒨᑖᑲᓅᐦ ᐅᔫ ᑳ ᓂᔥᑑᐐᓈᓅᐦᒡ 

ᐁᐃᔅ ᐳᑯᓭᔨᐦᑖᑲᓄᐦᒡ ᒉ ᐃᔅᐸᔨᒡ 

▪ ᑳᐱᐱᒫᔅᑎᔑᒡ, ᐁᑎᑑ ᒥᔅᑕᐦᐄ ᐃᐦᑕᑯᓐ ᐯᔓᒡ ᐊᓂᑌ ᔮᐸᑎᓯᓈᓅᐦᒡ  

▪ ᐌᑖᒡ ᐁ ᐃᐦᑕᑯᐦᒡ ᐊᓐ ᒉᒀᓐ ᐁ ᐗᓈᒋᐦᑖᒉᒪᑲᐦᒡ ᑖᓐ ᑳᒌ ᐃᑌᔨᐦᑖᑯᐦᒡ ᒌᔑᒄ 

ᐁᐅᒄ ᐆ ᓂᑎᑌᔨᐦᑕᒧᐎᓂᓈᓐ ᒋᐹ ᐃᐦᑎᓈᓅ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

ᓂᐲ ᒉᒌ ᐋᐸᑕᐦᒡ ᐁ ᓲᒋᐦᑕᑖᑲᓅᒀᐤ ᒣᔅᑲᓈᐤᐦ ᒣᒀᒡ ᐁ ᐹᐦᒀᒡ ᐊᔅᒌ ᑲᔦ ᒉᒌ ᐊᔥᑖᑲᓅᐦᒡ ᐊᓐ ᒉᒀᓐ ᐁᑳ ᒉᒌ 

ᐲᐳᑌᐦᐄᑲᓅᐦᒡ 

ᔮᐃᑌᐃ ᒨᔥ ᒉᒌ ᒥᔫᐸᔨᐦᒀᐤ ᐊᓂᔫᐦ ᐅᑖᐹᓐ ᐆ ᑳ ᐄᑖᐸᑕᐦᒀᐤ 

ᒉ ᐊᑯᓈᐺᐦᐄᑲᓅᐦᒡ ᐊᓂᑕ ᐯᔥᑯᐱᑣᐤ ᐔᕐ ᑳ ᐃᓯᓂᐦᑳᑖᑲᓅᑣᐤ ᐊᓯᓃᒡ 

ᐊᓐ ᒉ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐃᔅᑯᑕᒃ ᐃᐦᑑᑖᑲᓅᐦᒀᐌᓐᐦ ᐊᓂᐦᐄᐦ 

ᒉᒀᔫᐦ ᑳᐐᐦ ᐃᐦᑑᑖᑲᓅᐦᒀᐤᐦ ᐁᑳ ᒉᒌ ᐅᔖᒻ ᑖᐦᑲᐦᐄᒉᐸᔨᐦᒡ ᒉᒀᓐ 

ᒥᓯᐌ ᐁ ᐃᔑ ᑲᓇᐙᐸᐦᑖᑲᓄᓅᒡ, ᐋᐦᒌᐤ ᐃᑌᔨᐦᑖᑯᐦᒡ ᐊᓐ ᔦᐦᔦᐙᑐᑖᑲᓅᒡ ᐁᑳ 

ᒥᔦᔨᐦᑕᒥᐦᐄᐌᒡ ᔮᐸᒡ ᒫᒃ ᐃᔑᓈᑯᓐ ᒉᒌ ᑴᔅᒋᐸᔨᐦᑖᑲᓅᐦᒡ ᐊᓂᑕ ᐊᓐ ᔮᐸᑎᓯᓈᓅᐦᒡ᙮ 

ᐁᐅᒄ ᐆ ᒉ ᐃᔑ ᓈᓈᑲᒋᐦᑖᑲᓅᒡ ᒣᒀᒡ ᐁ ᐱᒥᐸᔨᐦᒡ ᐆ 

ᐋᐸᑎᓱᐎᓐ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

▪ ᒣᒀᒡ ᐅᔑᐦᑖᑲᓅᐦᒀᐌᓐᐦ ᒣᔅᑲᓈᐤᐦ ᐊᓂᑌ ᒉ ᐋᐸᑎᓯᓈᓅᒡ ᒋᑲ ᐃᐦᑕᑯᓐ ᐊᓐ ᒉᒀᓐ ᒉ ᐋᐸᑕᐦᒡ 

ᐁᑳ ᓈᔅᒡ ᒉᒌ ᒀᐸᐦᑌᐦᐄᑲᓅᐦᒡ 

▪ ᐁᑳ ᒉᒌ ᐃᐦᑕᑯᐦᒡ ᒉᒀᓐ ᐁ ᐗᓈᒋᐦᑖᒉᒪᑲᐦᒡ ᐊᓐ ᔦᐦᔦᐙᑐᑖᑲᓅᒡ ᒫᒃ ᒉᒌ ᐃᐦᑕᑯᐦᒡ ᐊᓐ ᒉᒀᓐ 

ᐌᓈᒋᐦᑖᒉᒪᑲᐦᒡ ᐊᓂᑌ ᒌᔑᑯᐦᒡ 

▪ ᐁᑳ ᓈᔅᒡ ᒉᒌ ᒋᔐᐌᒪᑲᐦᒡ ᒉᒀᓐ ᐊᓂᑌ ᔮᐸᑎᓯᓈᓅᐦᒡ 

ᓂᐲ 
 
 
 

 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓈᐦᑰ ᒉᒀᔫᐦ ᒥᔅᑕᐦᐄ ᓂᒌ ᐃᔑ ᓈᓂᑑ ᑲᒉᔅᕝᒉᔨᐦᑌᓈᓐ ᒥᐦᒉᑐ ᐱᐳᓐᐦ ᐁᒌ ᑕᓰᐦᑲᒫᐦᒡ ᑌᑭᔥ ᒉᒌ ᓂᓯᑐᐦᑕᒫᐦᒡ ᑖᓐ ᐁ 

ᐃᔑ  ᓇᓈᐦᑰ ᐃᑌᔨᐦᑖᑯᐦᒡ ᓂᐲ 

ᒧᔮᒻ ᐆ, ᓂᒌ ᐃᔑ ᓂᑑ ᒋᔅᒉᔨᐦᑌᓈᓐ: 

ᐁ ᒨᔥᒋᒎᐦᒡ ᓂᐲ ᓀᔅᑕ ᐁ ᐃᑖᑲᒥᐦᒡ  

ᓂᐲ ᐁ ᐃᔑᒎᐦᒡ ᑲᔦ ᐁ ᐄᑖᑲᒥᐦᒡ᙮ ᓰᐲᐦᒡ ᑲᔦ ᓵᑲᐦᐄᑲᓂᐦᒡ: 

 

ᐁ ᐃᔑᒎᐦᒡ ᓂᐲ, ᓇᓈᐦᑰ ᐁ ᐊᑎ ᐃᔅᐱᐦᑖᔮᒡ ᓂᒌ ᓂᑑ ᒋᔅᒉᔨᐦᑌᓈᓐ ᑲᔦ ᐁ ᐃᔅᐱᐦᑖᑲᒥᐦᒡ, ᓀᔅᑕ 

ᐁ ᒥᐦᒑᑲᒥᐸᔨᐦᒡ ᓀᔥᑕ ᐁ ᐹᒀᒡ ᐁ ᐃᔅᐸᔨᐦᒡ ᐁ ᐱᒫᒎᐦᒡ, ᑖᐱᔅᑯᓐ ᑮᐹ ᐊᓂᑕ ᒫᐅᒡ ᐁ ᒥᐦᒑᑲᒥᐦᒡ 

ᑲᔦ ᒫᐅᒡ ᐁ ᐹᒀᒡ᙮ 

 

ᐁᒄ ᐊᓐ ᑳ ᓂᑑ ᒋᔅᒉᔨᐦᑕᒫᐦᒡ ᐁ ᐄᑖᑲᒥᐦᒡ ᓇᓈᐦᑰ ᓂᒌ ᐃᐦᑎᓈᓐ ᐁᐐ ᒋᔅᒉᔨᐦᑕᒫᐦᒡ ᒉᒀᓐ ᒌᑰ ᐁ 

ᐃᐦᑕᑯᐦᒡ ᐊᓂᑕ, ᒬᐦᒡ ᑲᔦ ᐁ ᐄᑖᑲᒥᑌᒡ, ᓀᔅᑕ ᑲᔦ ᑖᓐ ᐁ ᐃᔥᐱᔥ ᐃᐦᑕᑯᐦᒡ ᐊᓂᑕ ᐦᐋᐃᑦᕎᒋᓐ ᑳ 

ᐃᓯᓂᐦᑳᑌᒡ, ᓀᔅᑕ ᐅᒃᓯᒋᓐ, ᐁ ᒥᔅᑐᐙᔑᒡ ᔦᑳᐤ ᐁ ᐸᐹᒫᑲᒥᐦᑎᐦᒡ ᐊᓂᑕ ᓀᔅᑕ ᐱᔻᐱᔅᒄ ᐁ 

ᐃᑌᔨᐦᑖᑯᐦᒡ ᒉᒀᓐ ᒫᒃ ᑲᔦ ᑯᑕᒡ ᒉᒀᓐ ᐁ ᐃᐦᑕᑯᓂᑴ ᐊᓂᑕ 

ᒉᐧᑳᔫᐦ ᑳ ᐧᐄᐦᑖᑲᓅᐦᐧᑳᐤ ᐁ ᒧᑯᓵᑳᑌᔨᑕᒥᐦᐄᐧᐁᐧᑳᐤ 

ᐊᓂᒌ ᑲᒥᐸᓃᒡ ᑳ ᐊᔨᒥᐦᐊᒋᐦᑣᒥᐤ ᒥᓯᐌ ᒌ ᐃᑗᐅᒡ ᒋᐦᒋᐌ ᐁ ᐃᑌᔨᐦᑖᑯᐦᒡ ᒨᔥ ᒉᒌ ᒥᔻᑲᒥᐦᒡ ᓂᐲ ᑖᐱᔅᑯᓐ ᐄᓅᒡ 

ᑲᔦ ᐊᐌᓰᓯᒡ ᒉᒌ ᐋᐸᒋᐦᑖᑣᐤ ᐊᓂᒌ ᐊᓂᑕ ᑳ ᐃᐦᑖᑣᐤ ᐁ ᐋᐸᑎᓯᓈᐳᔨᒡ 

ᑖᓐ ᑳ ᐃᐦᑑᑕᒫᐦᒡ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᐁᒌ ᓂᑑ ᒋᔅᒉᔨᐦᑕᒫᐦᒡ 

ᐊᓐ ᒥᓯᐌ ᑖᓐ ᑳ ᐃᔑ ᒫᒨᓇᒫᐦᒡ ᑳ ᐃᔑ ᒥᔅᑯᐙᐦᑖᔮᐦᒡ ᓂᒌ ᐐᒋᐦᐄᑯᓈᓐ ᒉᒌ ᒋᔅᒉᔨᐦᑕᒫᐦᒡ ᑖᓐ ᒉ ᐃᔑ 

ᓈᓈᑲᒋᐦᑖᔮᐦᒡ ᓂᐲ ᒨᔥ ᒉᒌ ᒥᔻᒡ ᐁᑳ ᓈᔅᒡ ᐋᐦᒌᐤᐦ ᒉᒌ ᐃᑌᔨᐦᑖᑯᐦᒡ ᐅᐦᒋ ᐊᓂᑕ ᐁ ᐋᐸᑎᓯᓈᓅᒡ᙮ 

ᑲᔦ ᒫᒃ ᐁᑯᑦ ᐌᐦᒋ ᒋᔅᒉᔨᐦᑕᒫᐦᒡ ᒉᒀᔫᐦ ᒉ ᐋᐸᒋᐦᑖᔮᐦᒡ ᒦᓐ ᒉᒌ ᒥᔻᒡ ᓂᐲ ᐃᔅᑯᑕᒃ ᒌᔑᐸᔨᐦᒉ ᐆ ᐋᐸᑎᓱᐎᓐ᙮ 

ᐁᐃᔅ ᐳᑯᓭᔨᐦᑖᑲᓄᐦᒡ ᒉ ᐃᔅᐸᔨᒡ 

ᑖᐺ ᑮᐹ ᒉᔅᑎᓈᔥ ᒥᔅᑖᐦᐄ ᑲᑕ ᐃᐦᑕᑯᓐᐦ ᐊᓂᔫᐦ ᒉᒀᔫ ᐁᑳ ᒥᔻᒀᐤ ᐃᔥᒄ ᐊᓂᑕ ᐊᓐ ᒐᓐᒃᔑᓐ 27 

ᔮᐸᑎᓯᓈᓅᐦᒡ ᒥᒄ ᓇᒧᐃ ᐐ ᐊᓂᑕ ᒐᓐᒃᔑᓐ 28 ᑲᑕ ᐅᐦᒋ ᐃᔑᓈᑯᓐ ᒉᒌ ᐃᐦᑕᑯᐦᒀᐤ ᐅᔫᐦ᙮ ᒥᒄ ᐊᓂᑕ 

ᓇᐦᐋᐤ ᒉ ᓈᓂᑑ ᒋᔅᒉᔨᐦᑖᑲᓅ ᑲᑕ ᑖᐦᑲᐦᐄᒉᐸᔫ ᒥᒄ ᐊᐱᔒᔥ ᑲᑕ ᑖᐦᑲᐦᐆᑌᐤ ᐙᔥᑳ ᐊᓂᑕ 

ᔮᐸᑎᓯᓈᓅᒡ᙮ 

             ᐊᓐ ᒉ ᐃᐦᑎᔮᐦᒡ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 
ᓇᒧᐃ ᑲᑕ ᐅᐦᒋ ᐋᐸᑕᓐ ᐊᓐ ᑳ ᐱᐦᒋᐳᔨᐌᒡ ᓵᐃᓈᐃᑦ ᑳ ᐃᓯᓂᐦᑳᑌᒡ 

ᒨᔥ ᒉᐐ ᑖᐹᐸᑎᐦᒡ ᓂᐲ 

ᒣᒀᒡ ᐁ ᐋᐸᑎᓯᓈᓅᐦᒡ ᒉ ᐊᔥᑖᑲᓅᐦᒡ ᔦᑳᐤ ᐊᓂᑌ ᓈᔑᐯᑎᒥᐦᒡ ᒫᒃ ᐊᓂᑌ ᒉ ᐄᑖᔑᑰᐦᒡ ᒪᒑᐴ ᐁᑳ 

ᒉᒌ ᐄᑖᔑᑰᐦᒡ ᓵᑲᐦᐄᑲᓂᐦᒡ ᒫᒃ ᓰᐲᐦᒡ ᒫᒃ ᒉᒌ ᑖᐦᑲᐦᐆᑌᒡ ᐊᔅᒌ 

ᒨᔥ ᒉᐐ ᓇᓈᑲᑕᐌᔨᐦᑕᒫᐦᒡ ᒉᒌ ᐃᐦᑕᑯᐦᒀᐤ ᐊᓂᔫᐦ ᒉᒀᔫᐦ ᔮᐸᑕᐦᒀᐤ ᒉ 

ᐸᒋᔅᑎᓂᑲᓅᐦᒡ ᓂᐲᐦᒡ  ᐊᓐ ᔮᐸᑕᐦᒡ ᒣᒀᒡ ᐁ ᐋᐸᑎᓯᓈᓅᐦᒡ ᐁᐅᒄ ᐆ ᒉ 

ᐃᐦᑑᑖᑲᓅᐦᒡ ᐁᑳ ᒉᒌ ᐸᐹᒪᑯᐦᑎᐦᒡ ᐊᓂᑕ ᒉᒀᓐ ᒉᒌ ᐅᐦᒋ ᐐᓈᑲᒥᐸᔨᐦᒡ ᐊᓐ ᓂᐲ 

ᐊᓂᑕ ᐁ ᒧᔓᐙᒡ ᒉ ᐊᔓᐌᐱᓂᒑᓅᐦᒡ ᐊᓂᑌ ᐃᔑ ᐁᒄ ᒫᒃ ᓂᐦᑖᐅᒋᐦᒉ ᒉᒀᓐ ᓇᒧᐃ ᑲᑕ ᐅᐦᒋ 

ᐲᒀᐳᑌᐤ ᐊᓐ ᐊᔅᒌ ᑲᔦ ᒋᑲ ᐊᔅᑖᑲᓅ ᐊᓂᑕ ᐱᓂᐳᒋᑲᓐᐦ ᐁ ᓇᑳᐦᐄᑲᓅᐦᒡ ᒉᒀᓐ ᐊᓂᑌ ᐅᐦᒋ 

ᒫᐃᓂᐦᒡ ᐁ ᐅᐦᒋ ᐯᒋ ᐄᑖᔑᑰᐦᒡ 

ᒨᔥ ᓀᐦᐯᒻ ᒉᒌ ᐊᔮᑲᓅᐦᒡ ᐊᓐ ᒦᐗᑦ ᒥᓯᐌ ᐁ ᐃᔑᓈᑯᐦᒡ ᐅᑖᐹᓂᐦᒡ ᒉᒌ ᐃᐦᑕᑯᐦᒡ ᒉᒃ ᐃᔑᓈᑯᐦᒉ ᐁ 

ᐹᔥᑖᐳᐌᒡ ᐎᔦᔅ 

ᒥᓯᐌ ᑖᓐ ᐁ ᐃᔑ ᐃᐦᑕᑯᐦᒡ ᒉᒀᓐ ᐙᔥᑳ ᐁ ᐃᐦᑖᔨᐦᒃ 

ᓂᐲ 
 
 
 

 

 

 
ᐊᓐ ᒉ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐃᔅᑯᑕᒃ ᐃᐦᑑᑖᑲᓅᐦᒀᐌᓐᐦ ᐊᓂᐦᐄᐦ ᒉᒀᔫᐦ 

ᑳᐐᐦ ᐃᐦᑑᑖᑲᓅᐦᒀᐤᐦ ᐁᑳ ᒉᒌ ᐅᔖᒻ ᑖᐦᑲᐦᐄᒉᐸᔨᐦᒡ ᒉᒀᓐ 

ᐃᔅᑯᑕᒃ ᒌ ᒧᔫᔥᑌᒉ ᒥᓯᐌ ᑖᓐ ᒉ ᐃᔑ ᓈᓈᒋᐦᑖᑲᓅᒡ ᓂᐲ ᒋᑲ ᐃᔑ ᑲᓇᐙᐸᐦᑖᑲᓅ ᒥᒄ ᐊᐱᔒᔥ ᒉᒌ  

ᑖᐦᑲᐦᐆᑌᒡ᙮ 

ᐁᐅᒄ ᐆ ᒉ ᐃᔑ ᓈᓈᑲᒋᐦᑖᑲᓅᒡ ᒣᒀᒡ ᐁ ᐱᒥᐸᔨᐦᒡ ᐆ 

ᐋᐸᑎᓱᐎᓐ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

        ᐁ ᑲᓇᐌᔨᐦᑖᑲᓅᐦᒀᐤ ᓰᐲᐦ ᑲᔦ ᓵᑲᐦᐄᑲᓐᐦ 

 

ᐁ ᐅᔑᐦᑖᑲᓅᐦᒀᐤ ᒣᔅᑲᓈᐤᐦ ᐊᓂᑌ ᐁᑳ ᐃᐦᑕᑯᐦᒀᐤ ᓰᐲᐦ ᒫᒃ ᓵᑲᐦᐄᑲᓐᐦ 

ᐁ ᓈᑲᒋᐦᑖᑲᓅᐦᒡ ᑲᔦ ᐁ ᒥᔻᑲᒥᐦᑖᑲᓅᐦᒡ ᓂᐲ ᐁᒌ ᐸᐦᒋᐦᑎᒡ ᐊᓂᑌ ᐃᔑ ᒧᐌᐦᒡ ᐁᒌ ᒋᒨᐦᒡ ᐊᓐ ᐃᔑ 

ᐁ ᐱᔅᑯᐱᑣᐤ ᐊᓯᓃᒡ ᐁᒌ ᒨᓈᐅᐦᑯᐙᑲᓅᑣᐤ 

ᐁ ᓇᓈᑲᒋᐦᑖᑲᓅᐦᒡ ᐊᓐ ᓂᐲ ᒉᒀᓐ ᐁᒌ ᐊᔥᑖᑲᓅᐦᒡ ᐊᓂᑕ ᐁ ᐋᐸᑕᐦᒡ ᐊᓂᑕ ᐁ ᓅᑎᓯᓈᓅᐦᒡ, 

ᑲᔦ ᐊᓐ ᓂᐲ ᒉ ᐐᐐᔮᔑᑰᐦᑖᑲᓅᐦᒡ ᐊᓂᑌ ᐅᐦᒋ ᐁ ᐋᐸᑎᓯᓈᓅᐦᒡ ᒬᐦᒡ ᐊᓐ ᒫᐃᓂᐦᒡ ᐁ ᐃᐦᑕᑯᐦᒡ 

ᑖᓂᑌ ᐁ ᐅᐦᒋ ᐐᐐᔮᔑᑰᐦᑖᑲᓅᒡ 

ᐁ ᓈᓈᑲᑕᐌᔨᐦᑖᑲᓅᐦᒡ ᓂᐲ ᒉᒌ ᒥᔻᒡ 

ᐙᔅᑳ ᐐᐐᑎᒥᐦᒡ ᐁ ᐃᔑ 
ᐃᐦᑕᑯᐦᒡ ᒉᒀᓐ 

ᒥᓯᐌ ᒉᒀᓐ ᓀᐦᑖᐅᒋᐦᒡ ᐊᔅᒌᐦᒡ ᑲᔦ 
ᓇᓈᐦᑰ ᐊᐌᓰᓯᒡ 

ᐙᔅᑳ ᐐᐐᑎᒥᐦᒡ ᐁ ᐃᔑ ᐃᐦᑕᑯᐦᒡ ᒉᒀᓐ 
ᒥᓯᐌ ᒉᒀᓐ ᓀᐦᑖᐅᒋᐦᒡ ᐊᔅᒌᐦᒡ ᑲᔦ ᓇᓈᐦᑰ ᐊᐌᓰᓯᒡ 

 

 

ᒉᐧᑳᓐ ᑳ ᓂᑐ ᒋᔅᒉᔨᑎᒫᐦᒡ 

ᓈᓈᐦᑰ ᑖᓐ ᐁ ᐃᔑ ᓂᐦᑖᐅᒋᐦᒡ ᐊᓂᑌ ᒉ ᐋᐸᑎᓯᓈᓅᐦᒡ ᔮᒀᐤ ᓂᒌ ᓂᑑ ᒋᔅᒉᔨᐦᑌᓈᓐ ᓀᔅᑕ ᓂᒌ ᓂᑑ 

ᒋᔅᒉᔨᐦᑌᓈᓐ ᑖᓐ ᐁ ᐃᔑ ᐐᒋᐦᐄᐌᒪᑲᐦᒀᐤ ᐊᓂᑌ ᓅᐦᒋᒦᐦᒡ ᐁ ᐃᐦᑕᑯᐦᒀᐤ᙮ 

ᑲᔦ ᓂᒌ ᐙᐸᐦᑌᓈᓐ ᑖᓐ ᐁ ᐃᔑᓈᑯᐦᒡ ᐊᔅᒌ ᐊᓂᑌ ᓅᐦᒋᒦᐦᒡ ᐊᓂᑌ ᑳ ᐃᔑ ᓂᑑ ᒋᔅᑌᔨᐦᑕᒫᐦᒡ, ᐃᐦᑕᑯᓐ 

ᑖᓂᑌ ᐁ ᒪᔅᒉᑰᐦᒡ ᓅᐦᒋᒦᐦᒡ ᑲᔦ ᐊᓂᑌ ᐯᔓᒡ ᐁ ᐃᐦᑕᑯᐦᒡ ᓂᐲ 

ᑲᔦ ᓂᒌ ᒪᓯᓇᐦᐁᓈᓐ ᒉᒄ ᐊᐌᓰᓯᒡ ᐁ ᐃᐦᑖᑣᐤ ᐊᓂᑌ ᑳ ᐃᔑ ᓈᓂᑑ ᒋᔅᒉᔨᐦᑕᒫᐦᒡ ᒉ ᐋᐸᑎᓯᓈᓅᐦᒡ ᑲᔦ 

ᓂᒌ ᑲᓇᐙᐸᐦᑌᓈᓐ ᑖᓐ ᐁ ᐃᔑᓈᑯᓂᔨᒡ ᐊᓂᑌ ᐅᔖᐦ ᐁ ᐊᐃᐦᑖᑣᐤ᙮ 

ᐁᒄ ᐐ ᐸᒣᓯᒡ, ᓂᒋᔅᒉᔨᐦᑌᓈᓐ ᑖᓐ ᐁ ᐃᔑᓈᑯᓂᔨᒡ ᐊᓂᑌ ᐁ ᐃᐦᑖᑣᐤ, ᑲᔦ ᑖᓂᑌ ᐁ ᐋᒥᑣᐤ ᓀᔥᑕ 

ᑖᓂᑌ ᐁ ᐃᐦᑕᑯᓂᔨᒡ ᐅᒦᒋᒧᐙᐤ ᒫᒃ ᒥᒄ ᑕᓂᑌ ᒉ ᒥᔅᑯᐙᑲᓅᑣᐤ ᐁ ᐊᐃᐦᑖᑣᐆᐤ᙮ 

ᐁᐅᒄ ᐅᒌ ᐅᔖ ᑳ ᓈᓂᑑ ᒋᔅᒉᔨᐦᒪᒋᐦᑣᐤ: 

 

▪ ᐋᐱᑯᔒᔑᒡ, ᒪᐦᒉᓲᒡ, ᒨᓱᒡ, ᑳᑰᔑᒡ, ᐁᒄ ᒫᒃ ᒪᐦᐄᐦᑲᓂᒡ 

▪ ᓇᓈᐦᑰ ᐁ ᐃᔑᓈᑯᓯᑣᐤ ᐱᔦᓰᓯᒡ ᐁ ᐱᒥᐦᐊᐦᒀᐤ, ᒧᐌᐦᒡ ᔒᔒᐱᒡ, ᐱᔦᔒᔑᒡ ᑲᔦ ᐊᓂᒌ 

 ᓇᓈᐦᑰ ᑳ ᐃᓯᓈᑯᓯᑣᐤ ᑳ ᑲᑳᓄᑲᓭᑣᐤ 

▪ ᓇᓈᐦᑰ ᐁ ᐃᔑᓈᑯᔑᑣᐤ ᒪᓂᒎᔑᒡ ᐊᔅᒌᒡ ᐹᐦᒀᒡ ᑳ ᐃᐦᑖᑣᐤ ᑲᔦ ᐊᓂᒌ ᓂᐲᐦᒡ 

 ᑳ ᐃᐦᑖᑣᐤ, ᒧᐌᐦᒡ ᐊᔨᑲᒡ, ᒋᓀᐳᑯᒡ ᑲᔦ ᑳᔅᑲᑖᑖᑯᔑᒡ 
▪ ᓇᒣᓯᒡ, ᐌᐦᒡ ᐅᑳᐤ, ᓇᒣᑯᔥ, ᒋᓄᔐᐤ, ᐊᑎᐦᑲᒣᒄ ᑲᔦ ᓇᒣᐲ 

 

   ᐁᒄ ᒫᒃ ᒫᐦᒋᒡ, ᔮᒀᐤ ᓂᒌ ᓂᑑ ᒋᔅᒉᔨᒫᓈᓂᒡ ᓅᐦᒋᒦᐤ ᐊᑎᐦᑯᒡ ᑖᓐ ᐁ ᐃᔅᐸᔨᑣᐤ ᐊᓂᒌ ᐌᑖᐦᒡ ᐁᑳ ᐊᑎ ᐃᔅᐱᐦᒉᑎᑣᐤ  

 
 
 
 
 

ᒉᐧᑳᔫᐦ ᑳ ᐧᐄᐦᑖᑲᓅᐦᐧᑳᐤ ᐁ ᒧᑯᓵᑳᑌᔨᑕᒥᐦᐄᐧᐁᐧᑳᐤ 

ᐊᓂᒌ ᑲᒻᐸᓃᒡ ᑳ ᐊᔨᒪᐦᐄᒋᐦᑣᐤ ᒌ ᐐᐦᑕᒧᒡ ᐁ ᐃᔥᐱᔥ ᒋᔅᑌᔨᐦᑖᑯᐦᒡ ᐆ: 

 
ᐁᑳ ᓈᔅᒡ ᒉᒌ ᑖᐦᑲᐦᐆᑯᑣᐤ ᓅᐦᒋᒦᐤ ᐊᑎᐦᑯᒡ ᐅᑌ ᐁ ᐋᐸᑎᓯᓈᓅᐦᒡ ᐅᐦᒋ 

ᐁᑳ ᓈᔅᒡ ᒉᒌ ᐗᓈᒋᐦᑖᑲᓅᔨᒡ ᑖᓂᑌ ᐁ ᐃᐦᑖᑣᐤ ᐊᐌᓰᓯᒡ, ᓂᐲᐦᒡ ᑳ ᐃᔑ ᐃᐦᑖᑣᐤ ᑲᔦ ᐊᓂᑌ ᓅᐦᒋᒦᐦᒡ 

ᒉᒌ ᐃᐦᑕᑯᐦᒡ ᑖᓐ ᒉ ᐃᐦᑎᓈᓅᐦᒡ ᒦᓐ ᑳᐤ ᒉᒌ ᑕᑯᔑᓂᑣᐤ ᐊᐌᓰᓯᒡ ᐊᓂᑌ ᐃᔅᑯᑕᒃ ᒋᐸᐦᐄᑲᓅᐦᒉ ᒫᐃᓐ 

ᑖᓐ ᑳ ᐃᐦᑑᑕᒫᐦᒡ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᐁᒌ ᓂᑑ ᒋᔅᒉᔨᐦᑕᒫᐦᒡ 

ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᒉᒌ ᐃᔑ ᒋᔅᒉᔨᐦᑕᒫᐦᒡ ᓂᒌ ᐐᒋᐦᐄᑯᓈᓐ ᐁ ᐎᔦᔨᐦᑕᒫᐦᒡ ᑖᓐ ᒉ ᐃᐦᑎᓈᓅᐦᒡ ᐁᑳ ᓈᔥᒡ 

ᒉᒌ ᐗᓈᑕᐦᒡ ᒉᒀᓐ᙮ 

 

ᑲᔦ ᒫᒃ ᐁᑯᑦ ᑳ ᐅᐦᒋ ᒋᔅᒉᔨᐦᑕᒫᐦᒡ ᐁ ᓂᑐᐌᔨᐦᑖᑯᐦᒡ ᑯᐃᔅᒄ ᒉᒌ ᐃᔑ ᒪᓯᓇᐦᐊᒫᐦᒡ ᑖᓂᑌ ᐊᓂᑌ 

ᐁ ᓂᑐᐌᔨᐦᑖᑯᐦᒡ ᒉᒌ ᒪᓈᒋᐦᑖᑲᓅᐦᒡ ᑲᔦ ᐊᓂᒌ ᐊᐌᓰᓯᒡ ᐊᓂᑌ ᑳ ᐃᐦᑖᑣᐤ ᐁᐅᒄ ᐆ ᒉ ᐃᔑ 

ᓈᓈᑲᒋᐦᑖᑲᓅᐦᒡ ᐁᑳ ᓈᔅᒡ ᒉᒌ ᑖᐦᑲᐦᐆᑯᑣᐤ ᐊᓂᒌ ᐊᐌᓰᓯᒡ᙮ 

 

ᑲᔦ ᒫᒃ, ᐊᓐ ᑖᓐ ᑳ ᐃᔑ ᒥᔅᑯᐙᐦᑖᔮᐦᒡ ᑳ ᓂᑑ ᒋᔅᒉᔨᒪᒋᐦᑣᐤ ᓇᒣᓯᒡ ᓀᔥᑕ ᑖᓂᑌ ᐁ ᐃᐦᑖᑣᐤ ᐁᑯᑦ ᑳ ᐅᐦᒋ 

ᒋᔅᒉᔨᐦᑕᒫᐦᒡ ᑖᓂᑌ ᒉ ᑖᐦᑲᐦᐆᑌᒡ ᐆ ᒫᐃᓐ ᐃᐦᑕᑯᐦᒉ ᑲᔦ ᒫᒃ ᒉ ᒋᔅᒉᔨᐦᑖᑯᐦᒡ ᒉᒀᓐ ᐊᓐ  ᔮᐃᑌᐃ ᒉ ᐐᐦ 

ᐃᐦᑑᑖᑲᓅᐦᒡ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ ᐊᓂᑌ᙮ 

ᐁᐃᔅ ᐳᑯᓭᔨᐦᑖᑲᓄᐦᒡ ᒉ ᐃᔅᐸᔨᒡ 

ᐊᓐ ᐱᔦᔓᐌᔨᐦᑖᑯᐦᒡ ᒉ ᐃᔑ ᑖᐦᑲᐦᐅᑌᒡ ᓅᐦᒋᒦᐦᒡ ᑲᔦ ᐊᐌᓰᓯᒡ ᒉ ᐃᔑ ᑖᐦᑲᐦᐆᑯᑣᐤ: 

▪ ᐁᑳ ᒉ ᐅᐦᒋ ᐃᐦᑕᑯᐦᒡ ᐁ ᒪᔅᒉᑰᐦᒡ ᑲᔦ ᓅᐦᒋᒦᐦᒡ ᑖᓐ ᐁ ᐃᔑᓈᑯᐦᒡ 

▪ ᒪᒣᓐ ᒥᒄ ᒋᑲ ᐃᐦᑕᑯᓐ ᒉᒀᓐ ᐁ ᓂᐦᑑᒋᐦᒡ 

▪ ᒋᑲ ᐃᐦᑕᑯᓂᔫ ᒉ ᐃᔑ ᑖᐦᑲᐦᐆᑯᑣᐤ ᐊᐌᓰᓯᒡ 

            ᐁᐅᒄ ᐆ ᓂᑎᑌᔨᐦᑕᒧᐎᓂᓈᓐ ᒋᐹ ᐃᐦᑎᓈᓅ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

 
ᒣᒀᒡ ᐁᑳ ᐋᒥᑦ ᓇᒣᔅ ᒉ ᐱᒦᐦᑳᑲᓅᐦᒡ ᐊᓐ ᐋᐸᑎᓱᐎᓐ 

ᐁᑳᐐ ᓈᔅᒡ ᒋᑲ ᐅᐦᒋ ᒋᔐᐌᒪᑲᓐ ᒉᒀᓐ ᑲᔦ ᐁᑳᐐ ᓈᔅᒡ ᒋᑲ ᐅᐦᒋ ᒋᐦᑳᔮᔥᑌᐤ ᒉᒀᓐ 

ᐁᑳᐐ ᓈᔅᒡ ᒋᑲ ᐅᐦᒋ ᐃᐦᑕᑯᓐ ᐁ ᐲᐳᑌᐦᐄᑲᓅᐦᒡ 

ᒉ ᑎᐹᓂᐸᔨᐦᑖᑲᓅᐦᒡ ᐁ ᒪᒑᑲᒥᐦᒡ ᓂᐲ ᐁᑳ ᒉᒌ ᐄᑖᔑᑰᐦᒡ ᐊᓂᑌᐦ ᓅᐦᒋᒦᐅᐙᐴᐦᒡ 

ᑳᐤ ᒉ ᐌᔦᔨᐦᑖᑲᓅᐦᒡ ᑖᓐ ᒉᒌ ᐃᔑ ᐱᔅᒉᔮᔑᑰᐦᑖᑲᓅᒡ ᐲᐴ ᓰᐲᔥ, ᒉᒌ ᐃᐦᑑᑖᑲᓅᒡ ᑖᓐ ᑳ 

ᐄᑎᔓᐙᑖᑲᓅᐦᒡ ᒣᒀᒡ ᑳ ᐱᒥᐸᔨᐦᒡ ᐊᓂᑌ ᑳ ᐊᔨᒥᑐᑖᑲᓅᐦᒡ 

ᒉ ᐅᔑᐦᑖᑲᓅᐦᒀᐤ ᐊᓂᑌ ᐁ ᐱᓂᓱᐌᔮᒀᐤ ᐊᓂᑌ ᒉ ᑯᑕᐱᐦᑕᐱᔑᒫᑲᓅᑣᐤ ᐊᓯᓃᒡ ᐁᑳ ᒉ ᐅᐦᒋ 

ᐋᐸᒋᐦᐋᑲᓅᑣᐤ, ᐁᐅᒄ ᐆᒌ ᐊᓯᓃᒡ ᓵᔅ ᐁᒌ ᐐᐦᑯᑕᐦᐄᑲᓅᐦᒡ ᐊᓐ ᐅᕐ ᑳ ᐃᓯᓂᐦᑳᑌᒡ 

 



 

ᐙᔅᑳ ᐐᐐᑎᒥᐦᒡ ᐁ ᐃᔑ ᐃᐦᑕᑯᐦᒡ ᒉᒀᓐ 

ᒥᓯᐌ ᒉᒀᓐ ᓀᐦᑖᐅᒋᐦᒡ ᐊᔅᒌᐦᒡ ᑲᔦ ᓇᓈᐦᑰ ᐊᐌᓰᓯᒡ 

ᐊᓐ ᒉ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐃᔅᑯᑕᒃ ᐃᐦᑑᑖᑲᓅᐦᒀᐌᓐᐦ ᐊᓂᐦᐄᐦ ᒉᒀᔫᐦ ᑳᐐᐦ 

ᐃᐦᑑᑖᑲᓅᐦᒀᐤᐦ ᐁᑳ ᒉᒌ ᐅᔖᒻ ᑖᐦᑲᐦᐄᒉᐸᔨᐦᒡ ᒉᒀᓐ 

ᓇᒧᐃ ᒦᐦᒀᒡ ᒫᒃ ᒥᒄ ᐊᐱᔒᔥ ᑖᐦᑲᐦᐆᑰᒡ ᐊᐌᓰᓯᒡ ᑲᔦ ᒥᓯᐌ ᐁ ᐃᔑᓈᑯᓯᑣᐤ ᐱᔦᓲᒡ ᐊᓂᑕ ᑳ ᐃᐦᑖᑣᐤ ᐁᒌ ᓂᑑ 

ᒋᔅᒉᔨᒫᑲᓅᑣᐤ᙮ 

ᒥᒄ ᒫᒃ, ᒥᔅᑕᐦᐄ ᑖᐦᑲᐦᐆᑰᒡ ᓇᒣᓴᒡ ᑲᔦ ᑖᐦᑲᐦᐆᑌᐤ ᓂᐲᐦᒡ ᓀᐦᑖᐅᒋᐦᔅ ᒉᒀᓐ, ᐁᐅᒄ ᐆ ᑳ ᐃᔑ ᒥᔅᑯᐙᐦᑖᑲᓅᐦᒡ ᐁᒌ 

ᐃᐦᑕᑯᐦᒀᐤ ᐊᓂᔫᐦ ᒉᒀᔫᐦ ᐁ ᐄᑖᐸᑕᐦᒀᐤ ᑌᑭᔅ ᒉᒌ ᐃᔑ ᐙᐸᐦᑖᑲᓅᐦᒡ ᑖᓐ ᐁ ᐃᔑ ᐃᐦᑕᑯᐦᒡ ᒌᑰ ᓂᐲᐦᒡ, ᔮᒀᐤ 

ᒫᒃ ᒌ ᐃᐦᑑᑖᑲᓅ ᐆ ᑳ ᐃᔑ ᓂᑑ ᒋᔅᒉᔨᐦᑖᑲᓅᐦᒡ᙮ 

ᐁᐅᒄ ᐆ ᒉ ᐃᔑ ᓈᓈᑲᒋᐦᑖᑲᓅᒡ ᒣᒀᒡ ᐁ ᐱᒥᐸᔨᐦᒡ ᐆ 

ᐋᐸᑎᓱᐎᓐ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 
ᓂᑲ ᓈᓈᑲᒋᐦᑖᓈᓐ ᐁᑳ ᒉᒌ ᐗᓈᑎᐦᒡ ᒉᒀᓐ ᐁ ᓂᐦᑖᐅᒋᐦᒡ ᓀᔅᑕ ᐊᓂᑌ ᐁ ᐊᔨᐦᑖᑣᐤ ᐊᐌᓰᓯᒡ 

ᓂᑲ ᐐᐦ ᓂᓯᑑᓀᓈᓐ ᐁᑳ ᑯᐃᔅᒄ ᐃᔑ ᓈᓈᑲᒋᐦᑖᑲᓅᐦᒉ ᑖᓂᑌ ᐁ ᐌᐱᓂᑲᓅᐦᒡ ᐊᓐ ᐁᑳ 

ᓂᑐᐌᔨᐦᑖᑯᐦᒡ ᒉᒀᓐ ᒫᒃ ᓂᔫᐦ ᑳ ᒫᒥᔖᒀᐤ ᒉᒀᔫᐦ ᐁ ᐱᒥᐸᔨᐦᒀᐤ ᓀᔅᑕ ᑲᔦ ᒥᓯᐌ ᑖᓐ ᐁ ᐃᔑ 

ᐃᐦᑕᑯᐦᒡ ᐁ ᐱᒥᐸᔨᐦᑖᑲᓅᐦᒡ ᐊᓂᑕ ᒫᐃᓂᒡ 

ᑖᓐ ᐁ ᐃᔥᐱᔥ ᒋᔐᐌᒪᑲᐦᒡ ᐊᓂᑕ ᐁ ᐋᐸᑎᓯᓈᓅᐦᒡ  

ᐁ ᓈᓈᑲᒋᐦᑖᑲᓅᐦᒡ ᑯᐃᔅᒄ ᒉᒌ ᐃᐦᑑᑖᑲᓅᐦᒡ ᐁ ᐌᐱᓂᑲᓅᐦᒡ ᐊᓐ ᐁᑳ ᓂᑐᐌᔨᐦᑖᑲᓅᐦᒡ  

ᐁ ᐃᔑ ᓈᓈᑲᒋᐦᑖᑲᓅᐦᒡ ᐊᓐ ᔦᑳᐤ ᐃᔅᑯᑕᒃ ᑳᐦ ᑳᔅᑲᐦᐄᑲᓅᐦᒡ ᐊᓂᑕ ᐅᔅᒋᒡ  

ᐁ ᐃᐦᑕᑯᐦᒡ ᐁ ᐃᔑ ᔮᒀᐤ ᐱᒥᐸᔨᐦᑖᑲᓅᐦᒡ ᐁ ᓈᓈᑲᑐᐌᔨᐦᑖᑲᓅᐦᒡ ᑖᓂᑌ ᐎᔦᐱᓂᑲᓅᐦᒡ ᒉᒀᓐ ᒉᒌ 

ᐗᓈᒋᐦᑖᒉᒪᑲᐦᒡ 

ᐁ ᐃᐦᑕᑯᐦᒡ ᑖᓐ ᒉ ᐃᔑ ᔮᒀᒦᓈᓅᐦᒡ ᒉᒃ ᓯᔅᒋᑰᒡ ᓇᓈᐦᔫᐦᑖᑲᓅᐦᒉ ᐁ ᐹᔥᑖᐳᐌᒡ ᒉᒀᓐ 

ᐌᐌᔨᑦ ᑲᔦ ᒫᐦᒋᒡ ᒉ ᐃᐦᑎᓈᓅᒡ ᑳᐤ ᐁ ᒥᔫᓈᑯᐦᑖᑲᓅᐦᒡ ᐊᓂᑕ ᑳ ᐃᐦᑖᓅᒡ 

ᒥᓯᐌ ᐊᐌᓐ ᒉᒀᔫᐦ 
ᑎᔮᐦᑲᐦᐆᑯᑦ 

ᒥᓯᐌ ᐊᐌᓐ ᒉᒀᔫᐦ ᑎᔮᐦᑲᐦᐆᑯᑦ 
ᐋᐸᑎᓯᐎᓐ ᐁ ᑲᓇᐙᐸᐦᑖᑲᓅᐦᒡ ᐊᓂᑕ ᐌᐦᒋ ᐱᒫᒋᐦᐄᓱᓈᓅᒡ 

 
 
 

 

ᐊᓐ ᒉᒀᓐ ᑳ ᓂᑑ ᒋᔅᒉᔨᐦᑕᒫᐦᒡ 

ᐃᐦᑖᐅᒡ ᐊᐌᓂᒌ ᐁ ᐐᒋᑣᐤ ᐊᐦᑖᐎᓂᐦᒡ ᐙᔥᑳ ᐅᑕ ᑦᕎᓕᔅ ᒫᐃᓐ ᐁ ᐃᐦᑕᑯᐦᒡ, ᒥᔅᑎᓯᓃ, 

ᐅᒉᐳᑯᒨ, ᔑᐴᑲᒨ ᑲᔦ ᔖᐯᐃ᙮ ᐁᐅᒄ ᐅᔫᐦ ᐊᐦᑖᐎᓐᐦ ᑳ ᓂᑑ ᒋᔅᒉᔨᐦᑕᒫᐦᒡ᙮ 

ᓇᓈᐦᑰ ᒉᒀᓐ ᐃᐦᑕᑯᓐ ᑖᓐ ᐁ ᐃᔑ ᒋᔅᒉᔨᐦᑕᒫᐦᒡ ᐅᔫᐦ ᐊᐦᑖᐎᓐᐦ ᐁᒌ ᐃᔑ ᓂᑐ ᒋᔅᒉᔨᐦᑕᒫᐦᒡ᙮ 

ᐁᐅᒄ ᐆ ᐁ ᐃᔑ ᒋᔅᒉᔨᐦᑕᒫᐦᒡ ᑲᔦ ᓂᒌ ᒪᓯᓇᐦᐁᓈᓐ ᒥᓯᐌ ᑖᓐ ᑳ ᐃᔑ ᐙᐐᐦᑕᒫᑯᔮᐦᒡ: 

 

▪ ᐁ ᐃᔅᐸᔨᐦᒡ ᒣᒀᒡ ᐙᑳᐦᐄᑲᓐᐦ ᐁ ᑲᓇᐙᐸᐦᑖᑲᓅᐦᒀᐤ ᑲᔦ ᑖᓂᑌ ᐁ  ᐅᐦᒋ ᐐᒋᐦᐋᑲᓅᑣᐤ ᐊᐌᓂᒌ: 

   ▫ ᐋᐦᑯᓰᐅᑲᒥᒄ ᒫᒃ ᓂᑐᐦᑯᐃᓂᑲᒥᒄ 

                       ▫ ᒫᑯᓇᐌᓲ ᑲᔦ ᓯᔅᒋᑰᒡ ᒉᒀᓐ ᐁ ᐃᔅᐸᔨᐦᒡ ᐐᒋᐦᐄᐌᐎᓐ 

 ▫ ᐊᓂᑌ ᐁ ᐅᐦᒋ ᐐᒋᐦᐋᑲᓅᑦ ᐊᐌᓐ ᐁᑳ ᒋᐦᑳᐙᒋᐸᔨᑦ ᐅᐱᒫᑎᓰᐎᓂᐦᒡ 

 

▪ ᑖᓂᑌ ᐌᐦᒋ ᐅᔑᐦᑖᑲᓅᐦᒡ ᔔᓕᔮᐤ ᒣᒀᒡ ᑲᔦ ᑖᓂᑌ ᐁ ᐃᐦᑕᑯᐦᒀᐤ ᐋᐸᑎᓱᐎᓐᐦ 

▪ ᓂᑐᐌᔨᐦᑖᑯᓐ ᒉᒌ ᒋᔅᑯᑕᒧᐙᑲᓅᑣᐤ ᐊᐌᓂᒌ ᐊᓂᑌ ᑦᕎᐃᓕᔅ ᒉᒌ ᐋᐸᑎᓯᑣᐤ ᑲᔦ 

ᐊᓄᐦᒌᔥ ᑖᓐ ᐁ ᐃᔑ ᐃᐦᑕᑯᐦᒡ ᑖᓐ ᒉ ᐃᔑ ᓂᑐᐌᔨᐦᑖᑯᐦᒡ ᒉᒌ ᒋᔅᑯᑕᒫᒑᓅᐦᒡ ᓀᔅᑕ ᑖᓐ ᒉ 

ᐃᔅᒀᒡ ᑲᔦ ᒫᒃ ᐊᐌᓂᒌ ᐊᓂᒌ ᒉ ᒋᔅᑯᑕᒫᒉᑣᐤ 

▪ ᑖᓐ ᐁ ᐃᔅᐸᔨᒡ ᒥᔫᐱᒫᑎᓰᐎᓐ ᐁ ᑲᓇᐙᐸᐦᑖᑲᓅᐦᒡ ᐊᐦᑖᐎᓂᐦᒡ 

▪ ᐃᐦᑐᐎᓐ ᐁ ᑲᓇᐙᐸᐦᑖᑲᓅᐦᒡ ᓀᔅᑕ ᑲᔦ ᐊᔅᒌ ᒥᓯᐌ ᑖᓐ ᐁ ᐃᔑ ᐃᐦᑕᑯᐦᒡ ᐊᓂᑕ 

▪ ᐊᔅᒌ ᐁ ᐃᔑ ᓇᓈᐦᑰ ᐃᔑᓈᑯᐦᒡ, ᒬᐦᒡ: 

    ▫ ᐁ ᐃᔅᐱᑕᓈᒀᐤ ᐗᒌᐦ, ᐗᒌᔕᐦ, ᑲᔦ ᐁ ᐱᔅᑯᔥᑌᒀᐤ ᒥᔅᑎᒄ ᐊᓂᑌ ᐁᒌ ᓅᑖᐦᑎᒀᓅᒡ 

                                           ▫ ᓇᓈᑰ ᐁ ᐃᔑ ᐃᐦᑕᑯᐦᒡ ᒉᒀᓐ ᐊᔅᒌᐦᒡ ᐁ ᐅᐦᒋ ᓂᐦᑖᐅᒋᐦᒡ 

▪ ᑖᓂᑌ ᐙᒋᑣᐤ ᐄᓅᒡ 

▪ ᐊᓄᐦᒌᔥ ᑖᓐ ᐁ ᐄᑖᐸᑕᐦᒡ ᐊᔅᒌ ᑲᔦ ᒉᒀᓐ ᐁ ᐃᐦᑕᑯᐦᒡ ᐊᓂᑌ ᒉᒌ ᐅᐦᒋ ᐅᐦᑕᓰᓈᓅᐦᒡ



 

 

 
 

                                                                

                                                Troilus Gold | ᐁ ᑎᐦᐧᑳᒡ ᑎᐹᒋᒧᐧᐃᓐ ᐁᐃᔑ ᓂᑑ ᒋᔅᒉᔨᑖᑲᓅᐦᒡ ᐊᓐᑌ ᒋᐧᕌᓕᔅ ᐁ ᓅᑎᓯᓈᓅᐦᒡ ᒉᐃᔑ ᑖᐦᑲᐦᐄᒉᐸᔨᒡ   

ᒉᐧᑳᔫᐦ ᑳ ᐧᐄᐦᑖᑲᓅᐦᐧᑳᐤ ᐁ ᒧᑯᓵᑳᑌᔨᑕᒥᐦᐄᐧᐁᐧᑳᐤ 

ᐊᓂᒌ ᑲᒪᓃᒡ ᑳ ᐊᔨᒥᐦᐄᒋᐦᑣᐆ ᓂᒌ ᑲᑴᒋᒥᑯᓈᓂᒡ: 

 

ᒉᒌ ᐃᔑᓈᑯᐦᒡ ᒥᐦᒉᑐ ᓇᓈᐦᑰ ᐋᐸᑎᓱᐎᓐᐦ ᒉᒌ ᐃᐦᑕᑯᐦᐤ 

ᒉᔅᑎᓈᔥ ᒉᒌ ᐃᐦᑕᑯᐦᒡ ᑖᓂᑌ ᒉᒌ ᐅᐦᒋ ᒥᔅᑲᐦᒃ ᐊᐌᓐ ᔔᓕᔮᔫ, ᒧᐌᐦᒡ ᐋᐸᑎᓱᐎᓂᐦᒡ ᒫᒃ 

ᐋᐸᑎᓲᓯᓇᐦᐄᑲᓂᔫ ᒉᒌ ᒥᔮᑲᓅᑦ, ᐯᔓᒡ ᐁ ᐅᑌᓈᐅᓂᔨᒡ ᒫᒃ ᐊᐦᑖᐎᓂᐦᒡ 

ᒉ ᐃᐦᑕᑯᐦᒡ ᐊᓂᑕ ᐁ ᐐᐦᑖᑯᐦᒡ ᑖᐃᔥᐱᔥ ᒉ ᓂᑑ ᐋᐸᑎᓯᑦ ᐊᐌᓐ ᑲᔦ ᒉᒌ ᐃᐦᑕᑯᐦᒡ ᑖᓐ ᒉ 

ᐃᐦᑎᓈᓅᐦᒡ ᒉᒌ ᐅᐦᒋ ᐃᑌᔨᐦᑕᐦᒃ ᐊᐌᓐ ᐁᐐ ᐋᐸᑎᓯᑦ ᑲᔦ ᒉᒌ ᐃᔑ ᐋᐦᑐᒉᑦ ᐅᑌ ᐃᔑ ᐄᑌᐦᒉ 

ᔮᐸᒡ ᒉᒌ ᐃᐦᑖᑣᐤ ᐃᔨᔨᐅᒡ/ᐄᓅᒡ ᐊᓂᑌ ᐁᐐ ᐃᔑ ᓂᑑᐦᐅᑣᐤ  

ᒉᒌ ᒥᔫᐊᔨᒥᐦᐄᑐᓈᓅᐦᒡ 

                ᐊᓂᑕ ᐁ ᐋᐸᑎᓯᓈᓅᐦᒡ ᐁᑳ ᒉᒌ ᐅᔥᑖᐸᔨᓈᓅᐦᒡ ᐁᑳ ᓂᓯᑐᐦᑖᑐᓈᓅᐦᒡ 

                ᒉᒌ ᒥᔫᐊᔨᒥᐦᐋᑲᓅᑣᐤ ᑲᒻᐸᓃᒡ ᐯᔓᒡ ᐅᑌᓈᐦᒡ ᒫᒃ ᐊᐦᑖᐎᓂᐦᒡ ᑳ ᐃᐦᑖᑣᐤ 

 

ᑯᑕᒃ ᒉᒀᔫᐦ ᒦᓐ ᒉ ᐐᐦᑖᑲᓅ ᐁ ᐃᔅᐸᔨᐦᒀᐤ ᐌᐦᒋ ᐁᑳ ᒌ ᒥᔪᐐᒑᐸᑎᓰᒥᑐᓈᓅᐦᒡ᙮ ᐁᔅᒄ ᒣᒀᒡ 

ᐊᔨᒥᑐᑕᒧᒡ ᐊᓂᒌ ᑲᒻᐸᓃᒡ ᐊᓂᒌ ᐃᔨᔨᐤᐦ/ᐄᓅᐦ ᑳ ᐊᔨᒥᔅᑕᒧᐙᑣᐤ ᐁᑲ ᒫᒃ ᔑᐴᑲᒨ ᓀᔅᑕ 

ᔖᐯᐃ᙮ 

ᑖᓐ ᑳ ᐃᐦᑑᑕᒫᐦᒡ ᐊᓐ ᑳ ᐃᔑ ᒥᔅᑯᐙᐦᑖᔮᐦᒡ ᐁᒌ ᓂᑑ ᒋᔅᒉᔨᐦᑕᒫᐦᒡ 

ᐊᓐ ᑖᓐ ᑳ ᐃᔑ ᒪᓯᓇᐦᐊᒫᐦᒡ ᐁᒌ ᐃᔑ ᒥᔅᑯᐙᐦᑖᔮᐦᒡ ᓂᒌ ᐐᒋᐦᐄᑯᓈᓐ ᒉᒌ ᐙᐸᐦᑕᒫᐦᒡ ᑖᓐ ᐁ ᐃᔑ 

ᓂᑐᐌᔨᐦᑖᑯᐦᒡ ᐊᓄᐦᒌᔥ ᐅᑕ ᐅᔫᐦ ᐅᑌᓈᐤᐦ ᑲᔦ ᐊᐦᑖᐎᓐᐦ ᐁᑯᑦ ᒫᒃ, ᒥᓯᐌ ᐃᔑ ᑲᓇᐙᐸᐦᑕᒫᐦᒉ ᐅᔫᐦ 

ᒉᒀᔫᐦ ᐁᐅᑰ ᔮᐃᑌᐃ ᒉ ᐃᐦᑑᑕᒫᐦᒡ ᐃᔥᐱᔥ ᐱᒥᐸᔨᐦᒡ ᐆ ᐋᐸᑎᓱᐎᓐ ᒣᒀᒡ ᐁ ᐋᐸᑎᓰᐦᑲᐦᑖᑲᓅᐦᒡ ᓀᔅᑕ 

ᒌᔑᐸᔨᐦᒉ: 

ᒉᒌ ᐃᐦᑕᑯᐦᒡ ᒀᔥᑕ ᒉᒌ ᐃᔥᐱᔥ ᐐᒋᐦᐄᑯᑣᐤ 

ᐁᑳ ᒉᒌ ᐃᔑᓈᑯᐦᒡ ᐁᑳ ᒦᐦᒀᒡ ᐐᒋᐦᐄᑯᑣᐤ 

 

ᓂᒌ ᐐᒋᐦᐄᑯᓈᓐ ᑲᔦ ᐊᓐ ᑖᓐ ᑳ ᐃᔑ ᒪᓯᓇᐦᐊᒫᐦᒡ ᐁ ᒌ ᐃᔑ ᒥᔅᑯᐙᐦᑖᔮᐦᒡ ᑖᓐ ᒉᒌ ᐃᔅᐸᔨᐦᒡ ᐊᔫᐙᒃ ᐯᒋ 

ᐲᐦᑌᐸᔨᑣᐌᓂᒡ ᐋᐸᑎᓰᓲᒡ ᐅᑌ ᐁ ᐯᒋ ᐋᐸᑎᓯᑣᐤ᙮ ᐅᔫ ᐋᐸᑎᓱᐎᓂᔫ ᐯᒦᐦᑲᐦᒃ ᑦᕎᐃᓕᔅ ᒥᐦᒉᓐᐦ ᐊᓂᑌ 

ᐋᐸᑎᑐᐎᓐᐦ ᒉᒌ ᓈᑕᐦᒃ ᐊᐌᓐ, ᐁᑯᑦ ᒫᒃ ᒉ ᓂᑐᐌᔨᐦᑖᑯᓂᔨᒀᐤᐦ ᑖᓂᑌ ᒉ ᐃᐦᑖᑣᐤ ᑲᔦ ᒉᒌ ᐃᐦᑕᑯᐦᒡ ᓇᓈᐦᑰ 

ᐐᒋᐦᐄᑯᓰᐎᓐ᙮ 

 

ᐁ ᒋᔅᒉᔨᐦᑕᒫᐦᒡ ᒫᒃ ᐅᔫᐦ ᒉᒀᔫ ᐁᑯᑦ ᐌᐦᒋ ᒋᔅᒉᔨᐦᑕᒫᐦᒡ ᑖᓐ ᒉ ᐃᔥᐱᔥ ᓂᑐᐌᔨᐦᑖᑯᓯᑣᐤ ᐋᐸᑎᓰᓲᒡ ᒣᒀᒡ ᑲᔦ ᐁ 

ᐐ ᒥᔫᐸᔨᐦᑖᔮᐦᒡ ᒥᐦᒉᑐ ᐋᐸᑎᓯᐎᓐᐦ ᒉᒌ ᐃᐦᑕᑯᐦᒀᐤ ᒥᓯᐌ ᐙᔥᑳ ᐊᓂᑌ ᐁ ᐃᐦᑕᑯᐦᒀᐤ ᐅᔫᐦ ᐅᑌᓈᐤᐦ ᑲᔦ 

ᐊᐦᑖᐎᓐᐦ᙮ 

ᐁᒄ ᒫᒃ ᒫᐦᒋᔥᑕᐃ ᒉᒀᓐ, ᐊᓐ ᑖᓐ ᑳ ᐃᔑ ᓂᑑ ᒋᔅᒉᔨᐦᑕᒫᐦᒡ ᐁ ᐃᑖᐅᐦᑳᒡ ᐅᑌ ᐊᔅᒌ, ᐊᓂᑌ ᒉ ᐃᐦᑕᑯᐦᒡ ᐆ ᒫᐃᓐ 

ᓇᒧᐃ ᓈᔅᒡ ᒥᔅᑕᐦᐄ ᒋᑲ ᐅᐦᒋ ᐗᓈᑕᓐ ᒣᒀᒡ  ᐁ ᐱᒦᐦᑲᒫᐦᒡ ᐊᓂᑌ ᒉ ᐃᐦᑕᑯᐦᒡ ᐆ ᒫᐃᓐ, ᓂᑲ ᐃᐦᑑᑌᓈᓐ ᑲᔦ ᒉᒌ 

ᒥᔫᓈᑯᐦᑖᔮᐦᒡ ᒥᓯᐌ ᑖᓂᑕ ᑳ ᐃᐦᑕᑯᐦᒡ ᐃᔅᑯᑕᒃ ᒌᔑᐸᔨᐦᒉ ᐁ ᓅᑕᓯᓈᓅᐦᒡ ᐊᓂᑕ᙮ 

ᒥᓯᐌ ᐊᐌᓐ ᒉᒀᔫᐦ ᑎᔮᐦᑲᐦᐆᑯᑦ 
ᐋᐸᑎᓯᐎᓐ ᐁ ᑲᓇᐙᐸᐦᑖᑲᓅᐦᒡ ᐊᓂᑕ ᐌᐦᒋ ᐱᒫᒋᐦᐄᓱᓈᓅᒡ 

 
 

 

ᐁᐃᔅ ᐳᑯᓭᔨᐦᑖᑲᓄᐦᒡ ᒉ ᐃᔅᐸᔨᒡ 

ᐊᓐ ᐁᐐ ᐃᔑ ᓈᓂᑑ ᒋᔅᒉᔨᐦᑖᑲᓅᐦᒡ ᑖᓐ ᒉ ᐃᔑ ᑖᐦᑲᐦᐆᑌᒡ ᒉᒀᓐ ᓇᒧᐃ ᐌᐦᑕᓐ ᐌᔥ ᐃᐦᑕᑯᓐ ᑖᓐ ᒉᒌ ᐃᔑ 

ᒥᔫᑖᐦᑲᐦᐆᑌᒡ ᒫᒃ ᐃᐦᑕᑯᓐ ᑲᔦ ᑖᓐ ᒉᒌ ᐃᔑ ᐗᓈᒋᐦᐄᐌᒪᑲᓐᐦᒡ ᐁ ᐃᔑ ᑖᐦᑲᐦᐆᑌᒡ᙮ 

ᑲᔦ ᒫᒃ, ᒫᒥᑐᓀᔨᐦᑖᑲᓅᔫ ᑖᓐ ᒉᒌ ᐃᔑ ᑖᐦᑲᐦᐆᑌᔨᒡ  ᐊᐌᓐ ᐅᐱᒫᑎᓰᐎᓐ, ᑲᔦ ᑖᓐ ᐃᔑ ᓇᒋᔥᑲᐦᒃ ᓀᔅᑕ 

ᐊᓄᐦᒌᔥ ᑖᓐ ᐁ ᐃᔅᐸᔨᑦ᙮ ᑖᐺ ᑮᐹ ᐋᐦᒌᐤᐦ ᒋᑲᒌ ᐃᑌᔨᐦᑖᑯᓂᔫ ᑖᓐ ᐁ ᐃᔑ ᓇᒋᔅᑲᐦᒃ ᐊᐌᓐ, ᐊᐌᓐ ᐁ 

ᐊᑐᔅᑯᐙᑦ ᑦᕎᐃᓕᔅ ᒫᒃ ᐊᓐ ᐊᐌᓐ ᐙᒋᑦ ᐅᑌᓈᐦᒡ ᒫᒃ ᐊᐦᑖᐎᓂᐦᒡ ᐊᓂᑕ ᐙᔥᑳ ᐁ ᐃᐦᑕᑯᐦᒡ ᐊᓐ ᒫᐃᓐ᙮ 

                                             ᓂᒌ ᓂᑑ ᒋᔅᒉᔨᐦᑌᓈᓐ ᒉᒀᓐ ᐊᓐ ᐁ ᐃᐦᑕᑯᐦᒡ ᐎᔦᔅ ᒉᒌ ᐃᔑ ᑖᐦᑲᐦᐆᑌᒡ: 

▪ ᐋᐦᒌᐤᐦ ᒋᑲᒌ ᐃᔅᐸᔫ ᐯᔭᑯᑌᓅ, ᐊᐌᓐ ᐁ ᓇᑲᑕᐦᒃ ᐐᒡ ᒉ ᓂᑑ ᐋᐸᑎᓯᑦ ᒫᒃ ᑳᐤ ᐁ ᐯᒋ ᒌᐌᑦ 

▪ ᐁ ᐃᔅᒀᐦᒋᐸᔨᐦᒡ ᐁ ᐃᑕᒋᐦᑖᑯᐦᒀᐤ ᐙᔅᑳᐦᐄᑲᓐᐦ ᐁᑎᑑ ᐁ ᐊᑎ ᒥᐦᒉᑎᑣᐤ ᐊᐌᓂᒌ ᐁ ᐯᒋ  

ᐋᐸᑎᓯᑣᐤ ᐅᑌᐦ ᐄᑌᐦᒉ 

▪ ᒉ ᐋᐃᐦᑲᒥᐦᑖᑲᓅᐦᒡ ᒉᒌ ᐃᐦᑕᑯᐦᒀᐤ ᐊᓂᔫ ᒉᒀᔫ ᐁ ᓂᑐᐌᔨᐦᑖᑯᐦᒀᐤ ᐁ ᐅᐦᒋ  

ᐱᒥᐸᔨᐦᑖᑲᓅᐦᒡ ᒉᒀᓐ ᑲᔦ ᒉ ᐃᔑ ᐐᒋᐦᐄᑯᑣᐤ ᐊᐌᓂᒌ 

▪ ᐋᐦᒌᐤ ᒉ ᐄᑌᔨᐦᑖᑯᓂᔨᒡ ᐊᓂᑌ ᐁ ᓂᑑᐦᐆᑣᐤ ᐊᐌᓃᒌ 

 

ᒸᐤ ᑳ ᐃᔑ ᒥᔅᑯᐙᐦᑖᔮᐦᒡ ᒉ ᐃᔑ ᒥᔻᒡ ᒉ ᐃᔑ ᑖᐦᑲᐦᐄᒉᐸᔨᐦᒡ: 

 

▪ ᐁᑎᑑ ᒋᑲ ᐃᐦᑕᑯᓐ ᑖᓂᑌ ᒉ ᐅᐦᒋ ᐅᔑᐦᐋᑲᓅᑦ ᔔᓕᔮᐤ 

▪ ᒋᑲ ᐃᐦᑕᑯᓐᐦ ᐋᐸᑎᓱᐎᓐᐦ ᑲᔦ ᐁᑎᑑ ᒋᑲ ᐅᔑᐦᑖᐅᒡ ᔔᓕᔮᔫ ᐯᔭᒄ ᐙᔅᑳᐦᐄᑲᓂᔪ ᑳ ᐃᐦᑖᑣᐤ 

▪ ᐁᑎᑑ ᒋᑲ ᒥᔻ ᑖᓐ ᒉ ᐃᔑ ᒋᔅᑯᑕᒫᒑᓅᐦᒡ ᑲᔦ ᐋᐸᑎᓰᓲᒡ ᐁᑎᑑ ᒉᒌ ᐃᔑ ᒋᔅᑯᑕᒫᓱᑣᐤ  

ᐅᑖᐸᑎᓱᐎᓂᐙᐤᐦ 

▪ ᒉ ᒥᔫᐐᒉᐅᑐᑣᐤ ᐋᐸᑎᓰᓲᒡ ᓀᔅᑕ ᒉ ᒥᔫᐐᒉᐙᑣᐤ ᐊᐌᔫᐦ ᐊᓂᑕ ᐊᐦᑖᐎᓂᐦᒡ ᐙᒋᑣᐤ 



 

 
 
 

 

 

 

 
 
 
 
 
 
 
 
 
 
 
 
 
 
 
 
 
 
 
 
 

      Troilus Gold | ᐁ ᑎᐦᐧᑳᒡ ᑎᐹᒋᒧᐧᐃᓐ ᐁᐃᔑ ᓂᑑ ᒋᔅᒉᔨᑖᑲᓅᐦᒡ ᐊᓐᑌ ᒋᐧᕌᓕᔅ ᐁ ᓅᑎᓯᓈᓅᐦᒡ ᒉᐃᔑ ᑖᐦᑲᐦᐄᒉᐸᔨᒡ   

           ᐁᐅᒄ ᐆ ᓂᑎᑌᔨᐦᑕᒧᐎᓂᓈᓐ ᒋᐹ ᐃᐦᑎᓈᓅ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 

 
ᒉᒌ ᐃᐦᑕᑯᐦᒀᐤ ᓇᔅᑯᒧᐎᓐᐦ ᑖᐱᔅᑯᓐ ᒉ ᐋᐸᒋᐦᑖᔮᓐ ᐊᓂᒌ ᐄᓅᒡ ᐅᑌ ᐙᒋᑣᐤ 

ᒉ ᒋᔅᒉᔨᑕᒥᐦᐄᐙᓅᒡ ᐁ ᐃᐦᑕᑯᐦᒀᐤ ᐋᐸᑎᓱᐎᓐᐦ ᑲᔦ ᐊᓂᔫᐦ ᐋᐸᑎᓱᐎᓐ ᒫᔮᑲᓅᑦ ᐊᐌᓐ 

ᒉ ᓈᓈᑲᒋᐦᑖᑦ ᐋᐸᑎᓲᓯᓇᐦᐄᑲᓂᔫ ᐁ ᒥᔮᑲᓅᑦ ᒀᓐᑦᕌᒃ ᑳ ᐃᓯᓂᐦᑳᑌᒀᐤ᙮ 

ᐊᓐ ᒉ ᐃᔥᐱᔥ ᑖᐦᑲᐦᐄᒉᐸᔨᐦᒡ ᐃᔅᑯᑕᒃ ᐃᐦᑑᑖᑲᓅᐦᒀᐌᓐᐦ ᐊᓂᐦᐄᐦ 

ᒉᒀᔫᐦ ᑳᐐᐦ ᐃᐦᑑᑖᑲᓅᐦᒀᐤᐦ ᐁᑳ ᒉᒌ ᐅᔖᒻ ᑖᐦᑲᐦᐄᒉᐸᔨᐦᒡ ᒉᒀᓐ 

ᐊᓐ ᒫᒃ ᐁ ᐃᐦᑕᑯᐦᒡ ᑖᓐ ᐁ ᐃᔑ ᐁᑳ ᒥᔻᒡ ᐁ ᐃᔑ ᑖᐦᑲᐦᐄᒉᐸᐃᔨᐦᒡ ᒉᒀᓐ ᓂᓯᑑᓈᑯᓐ ᑖᓐ ᐁ 

ᐃᔅᐸᔨᐦᒡ ᒥᒄ ᓇᒧᐃ ᐅᔖ ᐋᐦᒀᒋᐸᔫ᙮ ᐁᒄ ᐊᓐ ᐁ ᒥᔻᒡ ᑖᓐ ᐁ ᐃᔑ ᑖᐦᑲᐦᐄᒉᐸᔨᐦᒡ ᓈᔅᒡ ᑖᐺ 

ᓇᐦᐁᔨᐦᑕᒥᐦᐄᐌᐤ ᐆ ᐁ ᐃᔅᐸᔨᒡ᙮ 

ᐁᐅᒄ ᐆ ᒉ ᐃᔑ ᓈᓈᑲᒋᐦᑖᑲᓅᒡ ᒣᒀᒡ ᐁ ᐱᒥᐸᔨᐦᒡ 

ᐆ ᐋᐸᑎᓱᐎᓐ ᐁᑳ ᓈᔅᒡ ᒉᒌ ᑖᐦᑲᐦᐆᑌᒡ ᒉᒀᓐ 
▪ ᑖᓐ ᐁ ᐃᐦᑎᓈᓅᐦᒡ ᐁ ᐐ ᐅᔑᐦᐋᑲᓅᑦ ᔔᓕᔮᐤ ᒥᓯᐌ ᐊᐌᓂᒌ ᐊᓂᑕ ᐊᐦᑖᐎᓂᐦᒡ ᑳ ᐃᐦᑖᑣᐤ ᒉ 

ᐐᒋᐦᐄᑯᑣᐤ  

▪ ᒉ ᐃᔑ ᑖᐦᑲᐦᐆᑌᒀᐤ ᓇᓈᐦᑰ ᐐᒋᐦᐄᐌᐎᓐᐦ ᐊᐦᑖᐎᓂᒡ ᑲᔦ ᒉᒌ ᐃᐦᑕᑯᐦᒀᐤ ᐊᓂᔫᐦ ᒉᒀᔫᐦ 

ᓂᑐᐌᔨᐦᑖᑯᐦᒀᐤ ᐁ ᐃᔑᓈᑯᐦᑖᑲᓅᐦᒡ ᐊᐦᑖᐎᓐ 

▪ ᒉᒌ ᐃᐦᑕᑯᐦᒡ ᐁ ᐃᔑ ᐐᒑᐸᑎᓰᒫᑲᓅᑣᐤ ᐊᓂᒌ ᐊᐦᑖᐎᓂᐦᒡ ᑳ ᐃᐦᑖᑣᐤ 

ᐁᐅᒄ ᐆ ᒉ ᐃᐦᑎᓈᓅᐦᒡ ᐃᔅᑯᑕᒃ ᒌᔑᐸᔨᐦᒉ ᐁ ᓂᑑ 

ᒋᔅᒉᔨᐦᑖᑲᓅᐦᒡ ᑖᓐ ᒉ ᐃᔑ ᑖᐦᑲᐦᐄᒉᐸᔨᐦᒡ ᐆ 

ᐋᐸᑎᓱᐎᓐ 

ᐊᓐ ᒫᒃ ᓵᔅ ᐁ ᒌᔑᐸᔨᐦᒡ ᑖᓐ ᑳ ᐐᔑ ᓈᓂᑑ ᒋᔅᒉᔨᐦᑕᒫᐦᒡ ᒉ ᐃᔑ ᑖᐦᑲᐦᐄᒉᐸᔨᐦᒡ ᒉᒀᓐ, ᐁᒄ ᒉ ᓂᑐᐌᔨᐦᑖᑯᓯᑦ ᑰᐯᒃ 

ᑎᐯᔨᐦᒋᒉᓲ ᒉᒌ ᓇᔅᑯᒧᑦ ᐅᔫ ᐋᐸᑎᓱᐎᓂᔫ ᒉᒌ ᐃᐦᑑᑖᑲᓄᔨᒡ ᓀᔅᑕ ᑲᔦ ᐸᒋᔥᑎᓇᐦᑫ ᑳᓇᑖ ᒋᔐᐅᒋᒫᐤ ᓇᓈᐦᑰ 

ᐋᐸᑎᓲᓯᓇᐦᐄᑲᓐᐦ ᐁᒄ ᔮᒄ ᒉᒌ ᒋᐦᒌᓈᓅᐦᒡ᙮ 

ᒥᒄ ᒉ ᐃᔥᐱᔥ ᐱᒥᐸᔨᐦᑴ ᐆ ᐋᐸᑎᓱᐎᓐ, ᔮᐃᑌᐃ ᒨᔥ ᓂᑲ ᑎᐹᒋᒧᓈᓐ ᑖᓐ ᐁ ᐃᔅᐸᔨᐦᒡ ᒉᒀᓐ ᐅᑌ ᐁ 

ᐋᐸᑎᓯᓈᓅᐦᒡ᙮ ᑲᔦ ᒫᒃ, ᐊᓂᒌ ᐁ ᐃᐦᑕᑯᓂᔨᒡ ᐁ ᐃᔑ ᑖᐦᑲᐦᐆᑯᑣᐤ ᐅᔫ ᐊᐸᑎᓱᐎᓂᔫ ᐅᐦᒋ ᐊᔪᐙᒃ ᓂᑲ 

ᓈᓂᑐᐌᔨᐦᑌᓈᓐ ᑖᓐ ᒉᒌ ᐃᔑ ᐐᒋᐦᐄᐌᑣᐤ ᑲᔦ ᒉᒌ ᐐᒋᐦᐄᐌᑣᐤ ᐊᓂᑌ ᐁ ᓂᔥᑐᐐᓈᓄᔨᒡ ᐁ ᐊᔨᒥᑎᑖᑲᓂᔨᒡ 

ᐅᔫ ᐋᐸᑎᓱᐎᓂᔫ᙮ 

 

ᐁᒄ ᒫᒃ, ᒋ ᓂᑑᒥᑖᐦᑦ ᐅᑌ ᒉᒌ ᐃᔑ ᐲᐦᑌᐸᔨᐦᐅᔨᓐ: 

 
 

▪ ᐅᑌ ᒋᑲᒌ ᐃᔑ ᐲᐦᑌᐸᔨᐦᐆᓐ: troilustogether.com 

▪ ᐐᐦᑕ ᐅᑕ ᑖᓐ ᐙ ᐃᔑ ᐐᐦᑕᒪᓐ: 1-800-625-6850 

▪ ᐅᑌ ᒉ ᐲᑌᓯᓇᐦᐄᒉᐸᔨᐦᑖᔨᓐ ᐁ ᒪᓯᓇᐦᐊᒨᔮᐦᒡ: feedback@troilusgold.com 

▪ ᒋᑲᒌ ᐯᒋ ᑕᑯᔑᓐ ᐊᓂᑌ ᐯᔭᒄ ᓂᒪᓯᓇᐦᐄᒉᐅᑲᒥᑯᓈᐦᒡ : 

 

Chibougamau 

334, 3e Rue 

Chibougamau, Ǫuébec 

G8P 1N5 

Mistissini 

168, Main Street 

Mistissini, Ǫuébec 

G0W 1C0 

https://troilustogether.com/
mailto:feedback@troilusgold.com
https://maps.app.goo.gl/DTkPtaVqqmu4aN687
https://maps.app.goo.gl/DTkPtaVqqmu4aN687
https://maps.app.goo.gl/DTkPtaVqqmu4aN687
https://www.google.com/url?sa=t&source=web&rct=j&opi=89978449&url=/maps/dir/168%2BRue%2BMain%2C%2BOttawa%2C%2BON%2BK1S%2B1C2/Mistissini%2C%2BQu%25C3%25A9bec%2BG0W%2B1C0/data%3D!4m8!4m7!1m2!1m1!1s0x4cce05bd3f98dee3%3A0x38e207009884dada!1m2!1m1!1s0x4ce5c507e3dfe503%3A0xaacc22ad9c6f958c!3e0%3Fsa%3DX%26ved%3D1t%3A3747%26ictx%3D111&ved=2ahUKEwjuuaLFhP6NAxVNhIkEHYl6ANMQox16BAgbEBI&usg=AOvVaw162L7q6HN82Ghns4R9zKfk
https://www.google.com/url?sa=t&source=web&rct=j&opi=89978449&url=/maps/dir/168%2BRue%2BMain%2C%2BOttawa%2C%2BON%2BK1S%2B1C2/Mistissini%2C%2BQu%25C3%25A9bec%2BG0W%2B1C0/data%3D!4m8!4m7!1m2!1m1!1s0x4cce05bd3f98dee3%3A0x38e207009884dada!1m2!1m1!1s0x4ce5c507e3dfe503%3A0xaacc22ad9c6f958c!3e0%3Fsa%3DX%26ved%3D1t%3A3747%26ictx%3D111&ved=2ahUKEwjuuaLFhP6NAxVNhIkEHYl6ANMQox16BAgbEBI&usg=AOvVaw162L7q6HN82Ghns4R9zKfk
https://www.google.com/url?sa=t&source=web&rct=j&opi=89978449&url=/maps/dir/168%2BRue%2BMain%2C%2BOttawa%2C%2BON%2BK1S%2B1C2/Mistissini%2C%2BQu%25C3%25A9bec%2BG0W%2B1C0/data%3D!4m8!4m7!1m2!1m1!1s0x4cce05bd3f98dee3%3A0x38e207009884dada!1m2!1m1!1s0x4ce5c507e3dfe503%3A0xaacc22ad9c6f958c!3e0%3Fsa%3DX%26ved%3D1t%3A3747%26ictx%3D111&ved=2ahUKEwjuuaLFhP6NAxVNhIkEHYl6ANMQox16BAgbEBI&usg=AOvVaw162L7q6HN82Ghns4R9zKfk

https://troilustogether.com/

